
«Эµсиэли» хаЇыакка 
2017 сыл бастакы аµарыгар 
электроннай сурутуу ыытыл-
лар. Редакцияҕа кэлэн дуога-
бар түЇэрсиллэр, сурутууну 
төлөнөр, электроннай поч-
та аадырыЇа тиксэриллэр. 
ХаЇыат PDF форматынан 
ааҕааччыга тиэрдиллэр.

6 ыйга — 210 солк.,
3 ыйга — 105 солк.,
1 ыйга — 35 солк.

Х а Ї ы а т  и н д е к с э т э  — 
Р0005, нэдиэлэіэ иккитэ (оп-

туорунньук, бээтинсэ) тахсар.

БОЛҔОЙУҤ! 
ЭЛЕКТРОННАЙ 

СУРУТУУ
«Эµсиэли» хаЇыакка 

сибээс отделениелары-
нан, общественнай су-
рутааччыларынан 2017 
сыл бастакы аµарыгар 
сурутуу ыытыллар.

ОЛОХТОН 
ХААЛЫМА!

СУРУТУУ - 
2 0 17

6 ыйга — 600солк.,
3 ыйга — 300 солк.,
1 ыйга — 100 солк.

ХаЇыат индексэтэ — Р0005, 
нэдиэлэіэ иккитэ тахсар.

 Дьыл –хонук элэҥнээн ааһара түргэнин,
Эргитэ саныыбыт күргүөмнээх олоҕун,
Ытыктыыр киһибит чаҕылхай үлэтин,
Бу сиргэ үтүөнү оҥорбут олоҕун.

Сытыыкан уол оҕо сырдыкка тардыһан,
Оскуола боруогун атыллаан киирбитэ,
Дьоҕура аһыллан, күннэтэ ылсыһан,
 Кыһаттан билиини үгүһү ылбыта.

 Эдэркээн сааһыгар холкуоска киирбитэ,
Дьүккүөрдээх буолара элбэҕи биэрбитэ,
Хомсомуол кэккэҕэ үлэлээн барбыта,
Салайар дьоҕура билинии ылбыта.

 Эрчимнээх ыччакка толору эрэнэн
Салайар үлэҕэ сыһыаран баартара,
Билиини хаҥатан, үрдүккэ үөрэнэн,
Идэни туоһулуур дьупулуом туппута.

 Ол онтон ылата уһун кэм устата
«Нам» сопхуос туһугар олоҕун уурбута.
Дьон-сэргэ иннигэр ыралаах санаата
Баҕарар баҕата барыта туолбута.

 Саталлаах тэрийии, салайыы түмүгэр
Үлэҕэ килбиэннээх маяктар бааллара,
Биэс сыллаах былааны толоруу соругар
Инники күөннэргэ кыайыылаах тахсара.

 Ийэлэр, аҕалар, эбэлэр, эһэлэр
Үлэҕэ-хамнаска туруммут кэмнэрэ,
Эрчимнээх хомсомуол эдэркээн ыччаттар
Көхтөөхтүк сопхуоска хамсаммыт күннэрэ.

Кэнэҕэс көлүөнэ сайдарын туһугар
Үгүһү, элбэҕи даҕаны оҥоорто,
Түөрэҕин бырахпыт Хомустаах сиригэр
Аныгы оскуола туттаран киллэртэ.

 Дойдубут ыһыллар дьалхааннаах дьылыгар
Улууһу салайар баһылык буолбута,
Ол ааспыт сылларга туһааннаах кэмигэр
 Улууспут дьаһанар суолларын булбута.

 Дьоһуннаах киһибит үтүөтэ-өҥөтө
Үйэ саас тухары ааттана сылдьыаҕа
Сып-сырдык өйдөбүл үтүөкэн санаата
Көлүөнэ тухары салҕана туруоҕа!

Нам улууЇун бастакы баЇылыга Д.Ф. Алексеев төрөөбүтэ 80 сылыгар

ЭРГИТЭ САНЫАҔЫҤ
 КҮРГҮӨМНЭЭХ ОЛОҔУН

А.М.ТАТАРИНОВ-Удьуріай

(Нам улууЇун бастакы баЇылыга Д.Ф. Алексеев төрөөбүтэ 80 сылыгар 
аналлаах таЇаарыыны хаЇыат 3-4 сир. билсиҥ)

Ураты харыстанар «Үрүҥ 
Күөл» сирэ былыр-былыргыт-
тан республика олоҕор улахан 
историческай оруоллаах. Ол 
курдук Аҕа дойду сэриитин саҕа-
на Үрүҥ Күөл собото үгүс дьону 
аччыктааһынтан быыһаабыта. 
Улуу Сталиҥҥа сүгүрүйэн, саа-
май улахан собо кэһии ыыппыт-
тара билиҥҥээҥҥэ диэри уос 
номоҕуттан түспэт. 

Түбэ - Тупсарыы сылынан 
биллэриллибит куонкуруска 
кыайан, 4,5 мөл. солк. суумалаах 
граҥҥа тиксибит нэһилиэктэр-
тэн биирдэстэрэ. Үчүгэй суол-
иис, сквер, сыл устата үлэлиир 
сынньалаҥ паарката оҥоһуллар, 
уот, гаас киирдэ. Ахсынньыга 
150 миэстэлээх хотон үлэтин 
саҕалыахтаах.

Күн бастакы аҥарыгар ик-
ки улахан суолталаах тэрээһин 
буолла. Ол курдук,   11 чаастан 
«Кытыл» ыччат кыбаарталын 
астылар. Үөрүүлээх түгэн күн-
дү ыалдьыттарынан «Нам улуу-
һа» МТ баһылыгы тутууга уонна 
промышленноска солбуйааччыта 
С.С. Матвеев, «Намкоммунтепло-
энерго» ген. дириэктэрэ Н.В. Иг-
натьев, үөрэх салаатын началь-
нига О.Н. Протопопов, «Түбэ түм-
сүүтэ» холбоһук салайааччыта 
Г.В. Гуляев уо.д.а. буоллулар. 
Алгысчыт А.Л. Егоров сир иччи-
лэриттэн саҥа сиргэ ыччат олох-
суйдун, үүннүн-сайыннын диэн 
көрдөстө, алгыс тылын тиэртэ. 
Кыбаартал аһыллар үөрүүлээх 
лиэнтэтин С.С. Матвеев, А.Р. 
Сивцев, Р.Е. Лукина, К.К. Федо-
ров, Г.В. Гуляев быстылар.

Салгыы улахан кыамталаах 
хочуолунайы аһыы үөрүүлээх 
түгэнигэр үгүс элбэх оҕо аймах, 
олохтоохтор муһуннулар. Бу 

күн оскуолаҕа уонна оҕо саады-
гар күөх төлөн умайда. Инньэ 
гынан нэһилиэк 100% гааска 
холбонно. Уонунан сылларга ос-
куола оҕолоро, учууталлара олус 
тымныы дьиэҕэ-уокка үөрэнэн-
үлэлээн кэлбит буоллахтары-
на, бүгүҥҥэттэн гаас сыламын 
биллилэр. Нэһилиэк баһылыга 
К.К. Федоров бэлиэтээн эппити-
нэн, уон биир сыл устата туру-
орсан, уон биирис ый уон биир 
чыыһылатыгар күөх төлөн киир-
битэ мээнэҕэ буолбатах.

Норуот хаһаайыстыбатын 
үтүөлээх үлэһитэ, сүүрбэ биэс 
сыл устата Түбэ нэһилиэгин та-
һаарыылаахтык салайан кэлбит 
улаханнык убаастанар киһи Р.Е. 
Лукина саҥа кыбаартал аһыл-
лыбытынан, оҕо тэрилтэлэрэ 
күөх төлөҥҥө холбоммуттары-
нан мустубут дьону эҕэрдэлээтэ. 
Өр кэмнээх сырабыт–сылбабыт 
олоххо киирэн, саҥа кыбаартал-
га уот, гаас ситимнэрэ тардыл-
ланнар, сирэ түҥэтилиннэ диэн 
кэмэ суох үөрүүтүн биллэрдэ. 
Саҕалаабыт дьыалата түмүк-

тэммитин дуоһуйа аҕынна. Эдэр 
ыччат үөрэ-көтө нэһилиэк туһу-
гар үлэлииригэр-хамсыырыгар 
усулуобуйа баар буолбутугар 
махтанна. 

«Намкоммунтеплоэнерго» 
(ген. дир. Н.В. Игнатьев) тэрилтэ 
атырдьах ыйыттан саҕалаабыт 
үлэтин бүгүн түмүктээбитин 
биллэрдэ. Түбэҕэ мустан ула-
хан мунньах ыыппыттар. Үс 
өрүттээх сөбүлэһии түһэрсил-
либит. А.Г. Кобяков салайаач-
чылаах «ЛЕГРАН», С.Г. Колма-
ков ген. дириэктэрдээх «Котесс» 
ХЭТ-р ылсан үлэлээбиттэр. 
Олохтоохтор күүстэринэн су-
буотунньуктар ыытылланнар, 
хочуолунай туруохтаах сирэ 
оттон–мастан ыраастаммыт, 
киэҥ нэлэмэн гына оҥоһуллу-
бут.  Оскуола таһыгар үс тутуу: 
хочуолунай, носуостуур уонна 
убаҕас оттугунан үлэлиир стан-
циялар дьэндэйбиттэр. Итали-
яттан аҕалыллыбыт 750 квт хо-
чуол улахан кыамталаах. Кэлэр 
сылга чааһынай дьиэлэргэ тым-
ныы-итии уу киириэ. Ыаллар 

суунар сирдээх, сан. узеллаах, 
автоматическай таҥас сууйар 
массыыналаах - толору хаач-
чыллыылаах дьиэлэниэхтэрэ. 
Куораттан-тыаттан дьон көһөн 
кэлиэ, оҕо-уруу төрүө, кэнэҕэски 
түстэниэ. Эдэр ыччат түптээн 
олохсуйуо, тыа хаһаайыстыба-
тын сайыннарыа. 

Киэһэ 5 чаастан олохтоохтор, 
ыалдьыттар сынньалаҥ киини-
гэр дьоро киэһэҕэ муһуннулар. 
«Түбэ нэһилиэгэ» МТ баһылы-
га К.К. Федоров мустубут дьону 
эҕэрдэлээтэ, Ытык бэлиэлэри, 
махтал суруктары туттарда. 
Анал ааттар кыайыылаахтара 
чиэстэннилэр. Эҕэрдэ кэнсиэри 
МФЦ тутаах үлэһитэ Н. Заха-
рова уонна сынньалаҥ киинин 
уус-уран салайааччыта М. Фе-
доров бэрт сэргэхтик иилээн-
саҕалаан ыыттылар. Көрөөччү-
лэр С. Дьяконова, И. Новиков, 
олохтоох мелодистар А. Егоров, 
А. Григорьева-Дьон Дьоло Олох, 
«Түбэчээнэ» уһуйаан иитиллэ-
эччилэрин, М. Федоров, Сочига 
ыытыллыбыт аан дойдутааҕы 
үҥкүү күрэҕин лауреаттарын 
«Эрэкэ-дьэрэкэ» оҕо үҥкүү ан-
саамбылын, С. Гуляева бииртэн-
биир сэргэх нүөмэрдэрин дуоһу-
йа көрдүлэр.

Иккис күн Ытык Эбэҕэ, Үрүҥ 
Күөлгэ, үгүс дьон кыттыылаах 
балыктааһын тэрилиннэ.

Түгэнинэн туһанан, олохтоох 
салалта, дьон-сэргэ улуус салал-
татыгар, «Намкоммунтеплоэнер-
го» АУО (ген. дир. Н.В. Игнатьев), 
РЭС коллективыгар (нач. А.С. 
Васильев) үлэһиттэригэр улахан 
махталларын тиэрдэр. Табыллы-
ыны, үтүөнү-кэрэни, байылыат 
олоҕу баҕарар.

Анастасия КОРЯКИНА

Тупсарыы сылыгар

ЫРА САНААНЫ — ОЛОХХО!

Сэтинньи 10 күнүгэр Ни-
колай Рыкунов аатынан киин 
библиотекаҕа иэйэр куттаах 
«Отуу уота» уонна Горнай улуу-
Їун «Сыккыс» литературнай 
түмсүүлэр көрсүЇүүлэрэ буолла. 
ТэрээЇин сыала-соруга — санаа-
оноо, иэйии атастаЇыыта. 

Көрсүһүү аһыллыытыгар 
киин библиотека үлэһитэ Раиса 
Николаевна Николай Рыкунов 
туһунан ахтыы оҥордо. Николай 
Рыкунов кыыһа Вера Рыкунова 
cаҥа буруолуу сылдьар кинигэ-
тин сүрэхтэниитэ буолуохтааҕын 
иһитиннэрдэ. Кристина Констан-
тиновна ыалдьыттарга олохтоох 
биллэр-көстөр дьоммут кинигэ-
лэрин бэлэх уунна. «Отуу уота» 
литературнай түмсүү салайаач-
чыта А.Г. Дунаев үлэтин туһунан 
сырдатта, кэлбит чилиэннэри би-
лиһиннэрдэ.

Горнай улууһуттан, «Сык-
кыс» түмсүүттэн, А.Н. Олесова-
Айталыына, А.П. Деляева-Ай-
аана кэлбиттэр. Түмсүүлэрин 
үлэтин туһунан сиһилии сырда-
тан кэпсээтилэр. «Сыккыс» тэ-
риллибитэ 33 сыл буолбутун, ре-
дакцияны, библиотеканы кытта 
ыкса сибээстэһэн үлэлииллэрин-
хамныылларын сэһэргээтилэр. 

«Сыккыс» диэн сурунаал 
таһаартаралларын туһунан эт-
тилэр, биир экземпляры бэлэх 
ууннулар. Түмсүүгэ уопсайа 
30 чилиэн, улахан аҥара кэ-
рэ аҥардар сылдьаллар эбит. 
Сыл ахсын үлэлэрин түмүгүн 
тиһэн, хаартыскаларынан бу-
клет оҥороллорун туһунан иһи-
тиннэрдилэр. 

А.Н. Олесова-Айталыына тус 
бэйэтин аатыттан А.М. Татари-
нов–Удьурҕайга «Удьурҕай хо-
һоонун ааҕаммын, удьаарай саа-
старбын санаатым, угуттуур көй 
салгын илбийэн, уйгуурдан ааста 
дии саныыбын» диэн тыллаах бэ-
лиэ сувениры уунна. Ыалдьыт-
тарга махтал суруктары, өйдө-
бүнньүк бэлэхтэри биэрдилэр.

Иэйэр куттаах дьон ирэ-хоро 
кэпсэтэн, дуоһуйан тарҕастылар.

А.ТАТАРИНОВА

«Отуу уота» түмсүүгэ

ЫЛЛЫКТАР 
АРЫЛЛА 

ТУРДУННАР

Сэтинньи 11 күнүгэр Түбэҕэ нэЇилиэк Күнүн бэлиэтиир 
тэрээЇин үөрүүлээх быЇыыга-майгыга буолан ааста.  Түбэ би-
лигин 400-н тахса нэЇилиэнньэлээх чөл олоҕу тутуЇар нэЇи-
лиэктэртэн биирдэстэрэ. Өҥө бары көрүҥнэринэн хааччыйар 
тэрилтэлэрдээх, орто оскуолалаах, толору хааччыллыылаах 
оҕо саадтаах, культурнай, спортивнай тутуулардаах. 3 ТХПК, 
8 бааЇынай, 47 чааЇынай хаЇаайыстыбалар ынах, сылгы 
иитиитинэн дьарыктаналлар. НэЇилиэктэн уон икки норуот 
хаЇаайыстыбатын үтүөлээх үлэЇиттэрэ, учуонайдар, Дыгын 
оонньууларын кыайыылаахтара Н. Дьяконов, А. Варданян, 
талааннаах режиссер Е. Охлопков уо.д.а. республика сайды-
ытын түстээбит дьон бу үтүөкэннээх сиртэн силис-мутук 
тардыбыттара мээнэҕэ буолбатах. 

Ааспыт нэдиэлэҕэ Н. Рыку-
нов аатынан киин библиотекаҕа 
улуустааҕы дьахтар сэбиэтин 
(сал. Л.М. Маркова) тэрийиити-
нэн «Кыыс оҕо — кэскилбит, уол 
оҕо — эрэлбит» диэн темалаах 
семинар ыытылынна. Сыала-со-
руга: оҕону сахалыы тыыннаан, 
уолу, кыыһы сөптөөхтүк иитэн, 
кэнэҕэскитигэр үчүгэй төрөп-
пүт буолалларын ситиһии; уол 
уонна кыыс оҕону иитии туох 
атыннааҕын, хайдах кинилэри 
олоххо бэлэм гына иитии; уйук-
таах иллээх кэргэн буолалларын 
ситиһии; дьиэ кэргэн арахсы-
ытын профилактиката - оҕону 
сөптөөхтүк иитэн таһаарыыттан 
тутулуга.

Семинарга төрөппүттэр, 
учууталлар, иитээччилэр, об-
щественниктар кыттыыны ыл-
лылар. Бэйэлэрин сүбэлэрин-
амаларын биэрэ, санааларын 
үллэстэ кэллилэр: ХИФУ куль-
турологиятын кафедратын про-
фессора, доцент, педагогическай 
наука кандидата Г.С. Попова - 
Санаайа, Саха республикатын 
культуратын үтүөлээх үлэһитэ 
А.Н. Павлов - Дабыл. А.И. Афа-
насьева сахалыы оһуордар суол-
таларын туһунан кэпсээтэ.

Аныгы үйэҕэ олоххо көрүү-
бүт–истиибит, интэриэспит, 
сыан наспыт олох уларыйда. Дьиэ 
кэр гэҥ ҥэ оҕону иитии эмиэ ону 
кытта уларыйа–тэлэрийэ турда-
ҕа. Хай дах гынан оҕолорбутун 
иитэн, олоххо бэйэлэрин миэстэ-
лэрин булуналларыгар, онуоха 
сахалыы куттарын–сүрдэрин 
сүтэрбэккэ киһи киһитэ буолан 
ситэллэригэр Дабыл олус сөп-
төөх ыйыыны–кэрдиини кэп-
сээтэ, сүбэлээтэ. Оҕону кыра 
эрдэҕиттэн - улааттаҕына аан 
маҥнай күтүөт, кийиит, онтон 
дьиэ кэргэн аҕата, ийэтэ... буо-
луохтаахпын дииллэрин сити-
һиэхтээххит диир. Ол кэннит-
тэн биирдэ үлэһиппин диэхтээх 
эбит оҕо. Оҕону иитиигэ үс сүрүн 
тосхол баар: киһи–хара буо-
луу; киһи киһитэ буолуу; айыы 
киһитэ буолуу. Иитиигэ бэйэ хо-
лобура күүстээх, онон оҕолоргут 
туох хайдах киһи буолаллара 
эһигиттэн бэйэҕититтэн туту-
луктаах.

Семинарга сылдьыбыт төрөп-
пүттэр да, педагогтар да бэрт эл-
бэҕи саҥаны иҥэриннилэр.

Оіону иитии - барыбыт дьыалабыт

ОҔОНУ САХАЛЫЫ 
ТЫЫҤҤА ИИТИИ

Сэтинньи 8 күнүгэр Намнаа-
ҕы педколледж аактабай саала-
тыгар «Долохоно» уонна «Сту-
денческай» түөлбэлэр олохтоох-
торугар, сэтинньи 10 күнүгэр 
«Намскай», «СаЇарҕа», 12-гэр 
«Сайдыы», «Север» түөлбэлэргэ 
быыбар түмүктэрин уонна босхо 
гектар туЇунан мунньахтар ыы-
тылыннылар. Кыттыыны Саха 
республикатын общественнай 
институттарын тутулугун сай-
дыытыгар министр, улууспут 
куратора С.М. Гурьева, «Лен-
скэй нэЇилиэк» МТ баЇылыга 
А.Г. Новгородов, , МФЦ Намнаа-
ҕы филиалын начальнига С.М. 
Дьяконов, Ленскэй нэЇилиэк 
сири олохтооччутун эбээЇинэ-
Їин толорооччу П.Г. Матаннанов 
ыллылар.

Село баһылыга Андрей Гри-
горьевич быйылгы Государ-
ственнай Дума быыбара Нам 
улууһугар, Сардана Михайловна 
республика үрдүнэн хайдах бы-
һыылаахтык ыытыллыбытын, 
төһө киһи кыттыбытын били-
һиннэрдилэр.

Мунньах сүрүн чааһыгар 
босхо гектар туһунан бэрт киэҥ 
кэпсэтиһии таҕыста. Сергей Ми-
хайлович босхо гектары хайдах 
ылыахха сөбүн, туох докумуон 
наадатын сэһэргээтэ. 2016 сыл 
алтынньы 1 күнүттэн ыла Уһук 
Илин олохтоохторо сири ыларга 
ханна регистрацияланан олорор 
субъектарыгар сайабылыанньа-
ларын түһэрэн биэриэхтэрин 
сөп. Оттон 2017 сыл 1 күнүттэн 
Российскай Федерация ханнык 
баҕарар гражданина гектар си-
ри ылыан сөп. Ол курдук, босхо 1 
гектар сири ыларгытыгар наада:

1 .  И н т е р н е к к э  к и и р э н , 
https://www.gosuslugi.ru/ го-
сударственнай өҥө биир уопсай 

порталга регистрацияланаҕыт. 
Онуоха СНИЛС, эбэтэр телефоҥ-
ҥут нүөмэрэ, эбэтэр электрон-
най-цифровой илии баттааһын 
күлүүһэ наада. Онтон Надаль-
нийвосток.рф (федеральнай 
информационнай система) диэн 
сайтка ол киирбит учуотунай бэ-
лиэтэниигитинэн киирэҕит.

2. «Карта» диэн разделга кии-
рэн, учаастаккытын олоҕурда-
ҕыт. Сиэрэй өҥүнэн бэлиэтэммит 
сирдэр 119 №-дээх Федеральнай 
сокуонунан туһаныыга бэрил-
либэттэр.

3. Учаастаккытын талан ба-
ран, сайабылыанньаны толоро-
ҕут уонна тус бэйэҕитин бигэр-
гэтэр докумуоҥҥут сканердам-
мытын сыһыараҕыт. Өскөтүн 
атын киһинэн сайабылыанньа 
бэрдэрэр буоллаххытына, ки-
ни боломуочуйатын бигэргэ-
тэр докумуон сканердаммытын 
аҕалыахтаах.

Сайабылыанньа киирбит кү-

нүттэн 7 үлэ күнүн устата боло-
муочуйалаах уорган көрөн баран, 
төрүөтүн ыйан туран төттөрү 
төнүннэриэн сөп. Төрүөтүнэн 
буолуон сөп: сайабылыанньа 
олохтоммут сокуон ыстатыйаты-
гар сөп түбэспэт, ирдэниллэр до-
кумуоннар сыһыарыллыбатах, 
РФ гражданина буолбатах, көр-
дүүр учаастаккыт 1 гектартан 
аһары барар о.д.а. буоллаҕына. 
Салгыы туһалаах, наадалаах 
информацияны МФЦ дьиэтигэр 
тиийэн билсиэххитин, мунаарар 
ыйытыыларгытыгар чопчу хо-
руйдары ылыаххытын сөп.

Нам улууһугар, сэтинньи 7 
күнүнээҕи туругунан, 271 сайа-
былыанньа киирбит, ол иһигэр 
суругунан 12: II Хомустаахха - 
8, Партизаҥҥа - 2, Намҥа МФЦ 
нөҥүө - 1, Никольскайга - 1. На-
дальнийвосток.рф (федеральнай 
информационнай система) нөҥүө 
259 сайабылыанньа киирбит.

«Босхо гектар» тула СИРИ  ЫЛАРГА 
ТИЭТЭЙИЭҔИҤ!

Сомоҕолоһуу күнүн чэрчитинэн Нам сэлиэнньэтигэр А.Ф. Шеста-
ков аатынан сынньалаҥ кииҥҥэ ыллам ырыа аргыстаах айар дьиэ 
кэргэттэр икки ардыларыгар үһүс төгүлүн «Ырыа — дууһам иэйи-
итэ» диэн ырыа күрэҕин дьоро киэһэтэ буолан ааста. Нам, Салбаҥ, 
Искра, Хатырык, Бөтүҥ, Үөдэй, II Хомустаах нэһилиэктэриттэн 
дуэттар кыттыыны ыллылар. Хас биирдии тахсар кыттааччылары 
көрөөччүлэр ытыс тыаһынан арыаллаан көрүстүлэр. Араас маты-
ыптаах олоххо, төрөөбүт дойдуга, киһиэхэ тапталы, киэн туттууну 
туойар бииртэн биир олус иэйиилээх, долгутуулаах, сүргэни көтөҕөр 
ырыалар гитара, баян, фонограмма доҕуһуолунан толорулуннулар.

Куонкурус кыттыылаахтарын ырыаҕа профессиональнай та-
һымнаах дьүүллүүр сүбэ көрдө-иһиттэ. Сүбэ председателэ — бы-
райыак ааптара, СР культуратын туйгуна, мелодист, ырыаһыт А.И. 
Татаринов, ССРС культуратын туйгуна, СР культуратын үтүөлээх 
үлэһитэ, уус-уран композитор Е.А. Кутукова уонна СР культуратын 
туйгуна У.К. Новгородова буолан ырыаһыттар сыанаҕа тутта-хап-
та сылдьалларыттан саҕалаан, толоруу маастарыстыбатыгар тиийэ 
көрөн сыаналаатылар.

Түмүккэ, 3 ст. дипломант — Мария Пятыкина, Матрена Аммо-
сова (Искра), 2 ст. дипломант — Светлана, Людмила Дьяконовалар 
(Хатырык), 1 ст. дипломант — Ирина, Витя Неустроевтар (Үөдэй); 3 
ст. лауреат — Наталья, Афанасий Дмитриевтэр (II Хомустаах), 2 ст. 
лауреат — Эльвира, Артем Тюкяновтар (Нам), 1 ст. лауреат — Саша, 
Коля Кириллиннар (Нам) уонна гран-при хаһаайынынан Татьяна, 
Геннадий Федоровтар (Нам) буолан, кыайыылааҕынан таҕыстылар. 
Хас биирдии кыттааччыга анал дипломнар, сыаналаах бириистэр, 
чугас дьонноруттан араас бэлэхтэр туттарылыннылар.

Бу курдук айар талааннаах дьиэ кэргэттэри өйүүр, көрөөччү 
биһирэбилигэр таһаарар, саҥа ааттары, саҥа ырыалары сайынна-
рар, олохтоохторго сэргэх, кэрэхсэбиллээх сынньалаҥы тэрийэр сы-
аллаах ырыа күрэҕэ үөрүү-көтүү, дуоһуйуу эҥэрдээх өрө көтөҕүл-
лүүлээхтик түмүктэннэ. Кыттааччылар да, көрөөччүлэр да маннык 
иһирэх иэйиилээх норуот уус-уран айымньытын сайыннарыыга кө-
ҕүлүүр суолталаах тэрээһиннэр салҕана туралларыгар баҕардылар.

Кэрэ эйгэтигэр

«ЫРЫА — 
ДУУҺАМ ИЭЙИИТЭ»

Нам сэлиэнньэтигэр бастакытын сэтинньи 11 күнүгэр А.Ф. Ше-
стаков аатынан сынньалаҥ киинигэр Наталья Петрова бырайыа-
гынан, Ленскэй нэһилиэк ыччат политикатын специалиһа Марат 
Петров өйөбүлүнэн «Намҥа үтүө киэһэлэр» диэн тэрилтэлэр эдэр 
үлэһиттэригэр бэрт сэргэх тэрээһин буолан ааста. Кыттааччылар 
икки хамаандаҕа арахсан оонньоотулар, күрэхтэстилэр. Намнааҕы 
педагогическай колледж устудьуоннарын «БИНИНС» хамаандата 
аныгылыы эрчимнээх үҥкүүлэринэн тэрээһини арыйдылар.

Оонньууну республика биһирэмнээх ыытааччыларыттан биир-
дэстэрэ Александр Дьяконов иилээн-саҕалаан ыытта. Биэстии киһи-
лээх бастакы хамаанда - «Несносные боссы» уонна  иккис хамаанда 
- «Мы — вторые, но первые» биэс түһүмэххэ киирсэн кыайыылааҕы 
быһаардылар. Оонньооччулар бэрт сэргэхтик, сымсатык туттан-хап-
тан, ыйытыыларга түргэнник-тарҕаннык хоруйдаан, оонньуу бэрт 
бэһиэлэйдик, биир тыынынан ааста. Түмүккэ, «Несносные боссы» 
хамаанда кыайыылаах таҕыста. Кыттааччылар, кыайыылаахтар 
бары анал дипломунан. мэтээлинэн, кубогынан, харчылаах сертифи-
каттарынан наҕараадаланнылар. Тэрээһин толору астаах-үөллээх 
фуршетынан түмүктэннэ.

Бу бырайыак ыччат нэһилиэнньэҕэ ыытыллар тэрээһиннэргэ көх-
төөхтүк кыттыыны ылан, кэскиллээх аартыктары арыйан, бэйэлэ-
рин сэмэй кылааттарын киллэрдиннэр, түмсүүлээх буоллуннар диэн 
тэрилиннэ. Инникитин өссө сайдан, көрөөччүлэри, көҕүлээччилэри 
түмэ турдун диэн бары баҕа санааларын эттилэр. Аныгыскы оон-
ньуу саҥа дьыл сынньалаҥнарын саҕана ыытыллыаҕа. Онон тэрил-
тэлэр эдэр үлэһиттэрин бу оонньууга көхтөөхтүк кыттаргытыгар 
ыҥыраллар. Тэрээһини тэрийэн ыыппыттарга, спонсордарга, кыт-
тааччыларга махталбытын тиэрдэбит.

А. СОЗОНОВА

Ыччат айар, дьулуЇар

НАМҤА — ҮТҮӨ, 
СЭРГЭХ  КИЭҺЭЛЭРГЭ



“ЭҐСИЭЛИ” 3Сэтинньи 15 күнэ. 2016 с.Нам улууЇун бастакы баЇылыга Д.Ф.Алексеев төрөөбүтэ 80 сылыгар

2016 сыл 1 Хомустаах нэЇи-
лиэгэр  Үлэ уонна сайдыы сылы-
нан биллэриллибитэ. Бу сылы 
биЇиги биир дойдулаахпыт, уЇун 
сылларга «Нам» совхоз директо-
рынан, Нам оройуонун Сэбиэтин 
исполкомун председателинэн, 
оройуон народнай депутаттар 
сэбиэттэрин председателинэн, 
Нам улууЇун бастакы баЇылы-
гынан үлэлээбит, «Бочуот Зна-
га» орден кавалера, Саха Ре-
спубликатын «Норуотун хаЇаа-
йыстыбатын үтүөлээх үлэЇитэ», 
РСФСР үөрэҕириитин уонна 
потребкооперация туйгуна, Нам 
улууЇун бочуоттаах гражданина 
Дмитрий Федотович Алексе-
ев төрөөбүтэ 80 сылын кытары 
уонна быйылгы Тупсарыы сы-
лынан сибээстиибит.

 Бу бэлиэ түгэн чэрчитинэн, 
нэһилиэк хас биирдии тэрилтэ-
лэрэ уонна общественноһа  сыл 
устата киэҥ хайысхалаах туспа 
былаан оҥостон,  араас көрүҥ-
нээх, тэрээһиннээх культур-
най-маассабай үлэлэри ыыт-
тылар. Үлэбит сүрүн сыала - 
Дмитрий Федотович Алексеев 
олорон, үлэлээн ааспыт олоҕун 
үйэтитии, кини холобуругар 
эдэр көлүөнэни патриотическай 
тыыҥҥа иитии. 

Былааннаммыт үлэ биир ура-
тытынан, Д.Ф.Алексеевка анам-
мыт культурнай-спортивнай 
десаны тэрийэн ыытыы буолла. 
Десант сыала-соруга – биэс нэ-
һилиэги түмэн, юбилейнай тэрээ-
һини үрдүк таһымҥа ыытыы, бу 
нэһилиэктэри биир өйгө-санааҕа 
түмүү. Нэһилиэкпит тэрилтэ-
лэриттэн, общественноһыттан 
делегация тэриллэн, муус устар 
ыйтан Дмитрий Федотович тө-
рөөбүт 2 Хомустаах нэһилиэ-
гиттэн  саҕалаан, алтынньы ыйга 
диэри  Таастаах, Үөдэй, Парти-
зан нэһилиэктэринэн культур-
най-спортивнай программала-
ах сырыттыбыт. «Нам» совхоз 
ветеран үлэһиттэрин, тэрилтэ 
салайааччыларын, эдэр ыч-
чаты,  общественноһы көрсөн 

киэҥ хабааннаах кэпсэтии, санаа 
атастаһыыта, ахтыы хомуллуута 
оноһулунна. Десант түмүгүнэн 
бу биэс нэһилиэк баьылыктара 
инникитин үлэ араас көрүҥнэри-
гэр бииргэ үлэлэһиигэ Сөбүлэҥ 
түһэристибит. Ол курдук, бу 
дьылтан саҕалаан Алексеевскай 
спартакиаданы тэрийэн ыытыы 
буолла. Сэтинньи 9 күнүгэр биэс 
нэһилиэк тэрилтэлэрин салай-
ааччыларын икки ардыларыгар 
1-кы Алексеевскай спартакиада 
үрдүк тэрээһиннээхтик ааста. 
Уопсайа 5 спортивнай көрүҥҥэ: 
волейбол, ытыы, дуобат, дартс, 
канат уонна «ТОК» интеллекту-
альнай күрэххэ күөн көрүстүлэр. 
Уопсай түмүгүнэн 1 миэстэ – 1 
Хомустаах, 2 миэстэ – Үөдэй, 3 
миэстэ – 2 Хомустаах, онтон 
Партизан уонна Таастаах. Бу 

спартакиада үтүө үгэскэ кубу-
луйан сылын ахсын ыытылларын 
былааннаатыбыт. 

Тупсарыы сылынан нэһи-
лиэк иһинээҕи суол-иис, уот, 
көҕөрдүү, ыраастаныы, гааста-
ныы үлэлэрэ быһаарылыннылар. 
Афанасий Азаров фондатынан 
тутуллубут часовня, оҕо оон-
ньуур-сынньанар, спортивнай 
площадката, ыһыахтыыр сир 
саҥардыллан оҥоһулуннулар. 
Эдэр бааһынай хаһаайыстыба-
лар тыа хаһаайыстыбатын гра-
нын ыланнар, сылгы тутар база-
ларын, сүөһү иитэр фермаларын 

туттаннар үлэлэрин ситиһии-
лээхтик саҕалаатылар.  

«Нам совхоз» ХЭТ үүт тутар, 
переработкалыыр сыаҕын тутуу-
тун саҕалаата. «Саҥа дьиэни ту-
туу» программа хайысхаларынан 
үлэлээммит, эдэр уонна элбэх 
оҕолоох ыал дьиэ тутталларын 
ситистибит. Субсидия өҥөтү-
гэр сөп түбэһэр ыалларбытыгар 
гаас ситимин үлэтин ыыттыбыт. 
«Мичийээнэ» таас дьааһыла-
саад аанын аһан, кырачааннар-
бытыгар күндү бэлэх буолла. 
Д.Ф.Алексеев төрөппүт уола 
Георгий Дмитриевич, «Тепловые 
сети» ХЭТ директорын солбу-
йааччыта, төрөөбүт нэһилиэгэр 
аҕатын үлэтин салҕаан, толору 
хааччыллыылаах  икки улахан 
объегы туттаран үлэҕэ киллэрдэ. 

Бу күннэргэ «Переселение граж-
дан из аварийного жилищного 
фонда» программа чэрчитинэн 
үс этээстээх, 12 квартиралаах 
таас дьиэ күлүүһүн олохтоохтор 
үөрө-көтө тутуохтара. Быйыл 
олунньу 28 күнүгэр үөрүүлээх 
быһыыга-майгыга спорт дьиэтэ 
аһыллыбыта. Билигин нэьилиэк 
дьоно-сэргэтэ түмсэр, сынньа-
нар, доруобуйаларын тупсарар 
сүрүн тэрилтэ буолан, үлэлии 
турар. 

Сэтинньи 18 күнүгэр улууска 
И.Е.Винокуров аатынан Намнаа-
ҕы технология уонна дизайн кол-
леджыгар Д.Ф.Алексеев төрөө-
бүтэ 80 сылыгар аналлаах киэҥ 
хабааннаах үөрүүлээх мунньах, 
онтон Үлэ уонна сайдыы сылын 
түмүктүүр улахан тэрээһин сэ-

тинньи 25 күнүгэр 1 Хомустаах 
нэһилиэгэр ыытыллыаҕа. 

Үлэ уонна Сайдыы сыла нэ-
һилиэккэ үтүө түмүктэрдээх 
буолара саарбаҕа суох. Сыл 
устата нэһилиэк тэрилтэлэрэ, 
общественность түмсүүлээхтик, 
көхтөөхтүк уонна тэрээһин-
нээхтик үлэлээтилэр.Бу үлэлэр 
үтүө түмүктэрэ үүнэр көлүөнэ 
ыччакка иитэр-үөрэтэр  сабы-
дыала  салҕанан бара туруоҕар 
эрэллээхпин. 

В.Г. ЖИРКОВ, «Хомустаах 
1-кы нэьилиэгэ» МТ баьылыга 

ОЛОҔУН СИТИМЭ БЫСТЫБАТ

1936 с. сэтинньи 13 күнүгэр 
Нам оройуонугар 2 Хомустаах 
нэһилиэгэр төрөөбүтэ.

1944-1955 сс. – 2 Хомустаах 
начальнай, Партизан 7 кылаас-
таах, Нам орто оскуолатын үөрэ-
нээччитэ.

1955-1957сс. – Калинин аат. 
колхоз чилиэнэ.

1957-1959 сс. – Калинин аат. 
колхоз бастакы сүһүөх комсо-
мольскай тэрилтэтин босхолом-
мут секретара.

1960-1965сс. – 2 Хомустаах, 
Никольскай учаастактарын би-
ригэдьиирэ.

1965-1970 сс. – СГУ тыатын 
хаһаайыстыбатын факультетын 
зоотехническай отделениетын 
студена.

1970-1974 сс. – «Нам» совхоз 

директорын солбуйааччы, кыла-
абынай зоотехник.

1974-1989 сс. – «Нам» совхоз 
директора.

1989-1992 сс. – Нам оройуо-
нун народнай депутаттарын Со-
ветын председателэ.

1992-1995 сс. – Нам улууһун 
дьаһалтатын  баһылыга.

1995-1996 сс. – Дьокуускай-
дааҕы тыа хаһаайыстыбатын 
академиятын ректорын произ-
водствоҕа көмөлөһөөччүтэ.

1996-2000сс. – Нам үөрэтэр-
производственнай хаһаайысты-
батын директора.

2002 -2003 сс. – Нам улууһун 
баһылыгын сүбэһитэ. 

Наҕараадалара:
1970с. – «За доблестный труд 

в ознаменовании 100-летия со 

дня рождения В.И.Ленина» юби-
лейнай мэтээл;

1970с. –   ЫБСЛКС КК «Золо-
той колос»  бэлиэтэ;

1986с. – РСФСР үөрэҕирии-
тин туйгуна;

1986с. – «Бочуот знага» орден 
кавалера;

1988с. – РСФСР потребкоопе-
рациятын туйгуна;

1995с. – Нам улууһун Бочуот-
таах гражданина;

1995 с. – СР норуотун хаһаа-
йыстыбатын үтүөлээх үлэһитэ ;

1995 с .  – «К 100-летию 
М.К. Аммосова» юбилейнай бэ-
лиэ;

2004с. – Таастаах нэһилиэгин 
Бочуоттаах гражданина;

2006с. – 1 Хомустаах нэһи-
лиэгин Бочуоттаах гражданина;

2006с. – РФ «Знание» обще-
ство «Признание заслуг»бэлиэтэ;

2007 – СР «Гражданскай кил-
биэн» бэлиэ. 

«Бочуот знага» орден кавалера, СР норуотун
 хаЇаайыстыбатын үтүөлээх үлэЇитэ 
 Д.Ф.Алексеев олоҕун кэрчик кэмнэрэ

  1 ХОМУСТААХХА — 
ҮЛЭ УОННА САЙДЫЫ СЫЛА

Улууспут убаастабыллаах олохтоохторо!
2017 сылга  нэһилиэккэ үөрэҕирии төрүттэммитэ 130 сылын көрсө  « Бо-

чуот знага» орден кавалера, СР норуотун хаһаайыстыбатын үтүөлээх  үлэ-
һитэ, Нам улууһун бастакы баһылыга Д.Ф.Алексеев  олоҕун уонна үлэтин 
туһунан саҥа кинигэ тахсара торумнанар. 

Бу кинигэни кини төрөппүт уолаттара Георгий Дмитриевич, Федот Дми-
триевич  үбүлээн таһаарар соруктаахтар.

ХХ-с үйэ үлэтин, историятын сырдатар саҥа кинигэ  үйэлэртэн үйэлэр-
гэ историяҕа хааларыгар, кэнэҕэски кэнчээри ыччат кэпсэл оҥосто сылдьа-
рыгар өйдөбүнньүк кинигэҕэ Д.Ф.Алексеев кытары араас сылларга бииргэ 
үлэлээбит үөлээннээхтэриттэн, кинини кытары бииргэ алтыспыт дьонуттан 
саҥа кинигэ тахсыытыгар ахтыылары хомуйабыт. (Манна 2010 с. «Саха киэн 
туттар дьоно» серия иһинэн тахсыбыт «Д.Ф.Алексеев» кинигэҕэ киирбит ма-
тырыйааллар хос киллэриллибэттэр).  

Ахтыыларгытын бу дьыл  ахсынньы ый 20 күнүгэр диэри маннык аады-
рыска тиэрдэргитигэр көрдөһөбүт:

- Нам улууһа, Кыһыл Сыыр с., Аммосов уулусса 76 № олохтоох дьаһал-
та. adm1xom@mail.ru

- Аммосов уулусса 74/1 №,  олохтоох модельнай библиотека
Билсэр төлөпүөннэргит: олохтоох дьаһалта:25-337, 25-275; орто  оскуо-

ла: 25-375;  олохтоох библиотека: 25-257. 

Улууспут бастакы баһылыга Дмитрий Федотович Алексеев оло-
ҕо уонна үлэтэ норуотун кытта быстыспат ситимнээҕэ. Кыра саа-
һыгар  сэрии тыйыс кэминээҕи аас-туор олоҕу тэҥҥэ эҥэрдэспитэ. 
Биографията эмиэ үгүс биир көлүөнэ дьонун кытта атылыы — кол-
хоз чилиэнэ, комсомол секретара, ньирэй көрөөччү, биригэдьиир, 
устудьуон, кылаабынай зоотехник, совхоз директора... Ити курдук 
салайар үлэҕэ тахсыы бары кэрдиистэрин ааспыта, оройуон таһы-
мыгар райсовет председателигэр тиийэ үүммүтэ. 

90-с сылларга дойдубутугар улахан уларыйыылар тахсаннар, сэ-
биэскэй систематтан демократическай төрүттэргэ олоҕурбут ырыы-
нак сыһыаннарыгар көһүү дьалхааннаах кэмнэригэр Д.Ф. Алексеев 
Нам улууһун бастакы баһылыгынан ананан дьон-сэргэ олоҕун отуора 
айгыраабатыгар, улуус нэһилиэктэрэ, тэрилтэлэрэ экономика, үп 
өттүнэн оҕустарбаттарын туһугар туох баар билиитин-көрүүтүн, 
баай уопутун, кыһамньытын толору уурбута. 

Бастакы ааттыын бастакы. Сэбиэскэй саҕана туох баар үлэни-
хамнаһы, тутууну, социальнай эйгэни хааччыйыыны эрдэттэн бы-
лааннаан, ону сокуон быһыытынан бигэргэтэн, инники сайдыы ту-
скуллара торумнанар эбит буоллахтарына, 90-с сыллартан саҕалаан, 
олохпут төрдүттэн уларыйан, ырыынак сыһыаннарын киллэрии 
булкуурдаах-тэккиирдээх кэмигэр салайар үлэ эмиэ ураты ис хо-
һоонноох буолбута. 

Дмитрий Федотович үлэтин сүрүн ис хоһоонунан үөһэттэн үбү-
лээһини, ыйыыны-кэрдиини эрэ кэтээн олорбокко, ис кыахтары ту-
һаныыга чопчу дьаһаллары олохтообута, улуус социальнай-эконо-
мическай өттүнэн кэхтиигэ түспэккэ, сайдыы суолугар тахсарыгар 
үлэни-хамнаһы саҥалыы уларытан тэрийэргэ кэскиллээх үлэтин 
саҕалаабыта.

Бу сылларга тыа хаһаайыстыбатыгар, тутуу салаатыгар үлэ 
миэстэлэрэ аччаан, сарбыллан үлэтэ суох буолуу элбээбитэ, дьиэ 
кэргэн олоҕор уустук балаһыанньа үөскээбитэ. 1994 сылтан саҕа-
лаан, дьону үлэнэн хааччыйыыга олохтоох кадрдары промышленнай 
оройуоннарга ыытан, рабочай идэлэри баһылаан үлэлэтии бэрээдэ-
гэ олохтоммута. Ити сыл промышленнай салааҕа 20-чэ уол тиийэн 
үлэлээбиттэрэ,  эһиилгитигэр 1995 с. эмиэ 20-чэ уол Өймөкөөҥҥө 
көмүс хостооһунугар барбыттара. Бу үтүө үгэс салҕанан биһиги 
улууспутуттан элбэх эдэр, орто саастаах дьон «Анаабыр алмааста-
ра» компанияҕа сезоннай уонна бастайааннай үлэҕэ сыстыбыттара. 
Элбэх ыал сарсыҥҥы күҥҥэ эрэллээх буолар төрүөттэрэ үөскээбитэ. 

Төһө даҕаны үп-харчы өттүнэн 90-с сыллар кыһарыйтарыылаах 
буолбуттарын иннигэр, улуус баһылыга Дмитрий Федотович күн-
нээҕинэн дуоһуйбакка, инники кэскиллээх салаалары торумнаан, 
улууска гимназия, саха-французскай оскуола саҥа дьиэлэрэ ту-
туллан, ситэн-хотон, дьоҕурдаах оҕолорбутун манна түмэн, кинилэр 
үрдүкү үөрэҕи далаһаланан наука киэҥ аартыгар салгыы сайдал-
ларыгар кыахтар үөскээбиттэрэ. Бу кэскиллээх үлэни тэрийиигэ 
республикабыт бастакы президенэ М.Е. Николаев биһиги улууспут 
дьаһалтатыгар быһаччы көмөлөспүтэ, ону Дмитрий Федотович оло-
ҕун тиһэх күнүгэр диэри истиҥник саныыра уонна махтанара. Ми-
хаил Ефимовичка итинник уустук кэрдиискэ уонна кэлин даҕаны 
Нам улууһугар улахан көмөтүн, кыһамньытын ахтан туран барҕа 
махталбытын биллэрэрбитин көҥүллээҥ!

Уопсайынан, Дмитрий Федотович хайа да салааҕа үлэлиир кэ-
мигэр инникини, кэскиллээх салаалары сөпкө тобулан, салайааччы 
быһыытынан специалистарын, үлэһит дьону итинник соруктарга 
түмэн үлэлэтэр дьоҕурдааҕа.

Ити курдук боростуой саха дьонуттан төрөөн-үөскээн, эрдэ ту-
лаайах хаалан, олох кыһалҕатын этинэн-хаанынан билбит, үөрэнэн, 
сайдан, салайааччы буолан, төрөөбүт Намын улууһугар харахха 
быраҕыллар, өйгө-санааҕа хаалар дириҥ хорутуулаах үлэни ыытан 
олоҕун чиэстээхтик түмүктээбит, дьон-сэргэ итэҕэлин, убаастабы-
лын чахчы ылыаҕын ылбыт киһи быһыытынан бастакы баһылыкпыт 
Дмитрий Федотович Алексеев аата үйэттэн үйэҕэ ааттана туруоҕа.

Александр АТЛАСОВ,
«Нам улууЇа» МТ баЇылыга

mailto:adm1xom@mail.ru

Дмитрий Федотович кинигэни ааҕыы-
ны кыра эрдэҕиттэн сөбүлүүр дьарык 
оҥостубутун уонна олоҕун устатын ту-
хары бу дьарыгы илдьэ сылдьан үөрэҕэр, 
үлэтигэр, олоҕор туһаммытын туһунан 
бу серия иһинэн тахсыбыт кинигэттэн 
сиһилии билэбит. Кини дьиэтигэр төһө 
да улахан баай библиотекалааҕын үр-
дүнэн, нэһилиэк уонна улуустааҕы киин 
библиотекаҕа тиһигин быспакка сылдьан 
кинигэ, сурунаал, хаһыат ааҕан олох 
күннээҕи сайдыытын кытары тэҥҥэ 
хардыылаһара. Ааҕар хайысхата олус 
киэҥ этэ. Уус-уран литератураҕа киир-
дэххэ – урукку саха да, нуучча да клас-
сиктарыттан саҕалаан, билиҥҥи, аныгы 
литература араас көрүҥнэригэр тиийэ, 

саҥаттан саҥа кинигэлэри уурдаран туран ааҕара. Саамай умсугуй-
ан туран аахпыт суруйааччылара: Л.Н.Толстой, В.Я.Шишков,  В.П. 
Астафьев, саха суруйааччыларыттан - Николай Якутскай, Суорун 
Омоллоон, Николай Лугинов о.д.а. Ону таһынан историческай лите-
ратура араас көрүҥүн, детективтары, научнай-популярнай, отрас-
левой хайысхалаах кинигэлэри ааҕарын сөбүлүүрэ.

Кини тыа хаһаайыстыбатын бүппэт түбүктээх үлэтин  быыһы-
гар сатабыллаах дьаһалынан, дьонугар-сэргэтигэр болҕомтолоох 
сыһыанынан, бэйэтин тус холобурунан, олоҕун устатын тухары 
ааҕыыны өрө тутан, ыччат дьону билиигэ-көрүүгэ сирдиирэ, сай-
дыыга көҕүлүүрэ. Кини ааҕыы культуратын таһымын үрдэтиигэ, 
духуобунаһы сайыннарыыга сырдык холобурунан буолар. Ол саҕа-
на кинигэ маҕаһыыннара куораттарга, оройуон  киинигэр эрэ баар 
эбит буоллахтарына, 1986 сыллаахха нэьилиэккэ олус баай кинигэ 
маҕаһыынын арыйтаран үлэлэппитэ. Онон олохтоох нэһилиэнньэ 
кинигэнэн хааччыллыыта атын нэһилиэктэртэн ордук этэ. 

Бу курдук түбүктээх үлэ быыһыгар сылдьан, төһө да бириэмэ 
тиийбэтин үрдүнэн, быыс-арыт булан кинигэни ааҕары киһи эрэ 
барыта сатаабат, манна туспа үөрүйэх, күүстээх санаа уонна уосту-
бат дьулуур наада. Эдэр ыччат дьоҥҥо туһаайан этиэм этэ, аныгы 
сайдыылаах да кэм кэлбитин иһин, ытык салайааччыларбыт үтүө 
холобурдарынан кинигэни аргыс оҥостон тус олоххутугар, үлэ-
ҕитигэр туһаныҥ! Кинигэни ааҕыыттан саҕаланар эбээт -  биьиги 
билиигэ-көрүүгэ тардыһыыбыт, норуоппут духуобунай сайдыыта.

Н.Д.ЖИРКОВА, 
1 Хомустаах модельнай библиотекатын сэбиэдиссэйэ 

КөЇүү кэмнэригэр, онтон 
да кэлин сылларга Истээххэ, 
Өлөнтүгэ сылгыЇыттар эрэ аҕы-
йах ахсааннаах сылгыны кө-
рөллөрө. Урукку нэЇилиэк кии-
нэ Өргөлөөх 1972 сылтан 1986 
сылга диэри биир да ыала суох 
кураанах турбута. Ол да буол-
лар киэҥ алаастардаах, от толо-
оннордоох, үрэх кытыллардаах 
сир совхозка элбэх оту биэрэр 
учаастагынан хаалбыта.

 Өргөлөөх курдук улуу 
алааһы тупсаран, элбэх сыл-
лаах оту ыһыы 1985 сылтан са-
ҕаламмыта. Онтон сылтаан бу 
сири-дойдуну саҥалыы тилин-
нэрэр өй-санаа сыыйа киирэн 
барбыта. «Нам» совхоз директо-
ра Алексеев Дмитрий Федотович  
көҕүлээһинин дирекция, парт-
ком (секретарь Иванов И. И.), ра-
бочком (председатель Гаврилье-
ва Е. Д.) холбоһуктаах мунньахха 
көрөн, Таастааҕы чөлүгэр түһэ-
рии былаанын ылыммыттара.

 1986 сыл тохсунньуттан бы-
лаан быһыытынан үлэ саҕалам-
мыта. Совхоз үс отделениелары-
гар, нэһилиэктэр сэбиэттэригэр 
чопчу сорудахтар тириэрдил-
либиттэрэ. Өргөлөөххө сайын 
сүөһү, сылгы сөрүүкүүр сирдэрэ 
буолбут дьиэлэрин ыраастаан, 
өрөмүөннээн биир ый иһинэн ту-
туу үлэһиттэрэ олорор сирдэрэ 
бэлэм буолбута.

Киһитэ-сүөһүтэ көһөн, 14 сыл 
чуҥкуйан турбут Өргөлөөх эбэ 
саҥа тыын ылан, үлэлиир тех-
ника тыаһынан, көхтөөх үлэни 
өрө күүрдүбүт дьон саҥатынан 
тымныы салгын өрө ньиргийбитэ. 

ОхлопковВ.А. салайааччы-
лаах 1 Хомустаах нэһилиэгин 
тутууга биригээдэтэ 10 техника 
киирэр гарааһын тутан бүтэр-
биттэрэ. Бу нэһилиэк механиза-
тордара электрическай станция 
дьиэтин тутуутун, Үөдэй хону-
уга үлэлиир биригээдэтэ (брига-
дир Эверстов И. М.) эргэ оскуола 
дьиэтин (билигин кулууп) өрө-

мүөнүн саҕалаабыттара.
Соловьев Н.Н. прорабтаах 

совхоз тутууга сулууспата 4 
квартиралаах 2 дьиэни, 3 котел 
киирэр котельнайын, баанньык 

дьиэтин тутар сорудахтаммыта. 
Пестряков М. Н. салайар совхоз 
электричествонан хааччыйыы-
га сулууспата ДЭС-30 электри-
ческай станцияны монтажтаан, 
дэриэбинэ иһинээҕи электри-
ческай линияны тардан, бары 
тутуулары электричествонан 
хааччыйар соруктаммыта уонна 
электрическай уот киириитин 
ситэрбиттэрэ. 

 «Нам» совхоз саҥа учааста-
га тэриллэн, бастакы управляю-
щайынан Канаев В.В. анаммыта. 
Биригэдьиир-зоотехнигынан 
Аргунова О.А., ветеринарынан 
Аргунова А.Г.үлэлэрин саҕалаа-
быттара. Баишев П. А. салайар 
совхоз МТФ сулууспата олорор 
дьиэлэр, детсад, баанньык ити-
тэр ситимнэрин монтажтыыр 
үлэтин ситэрэн үлэҕэ киллэр-

битэ.Совхоһу кытта шефтэһэн 
үлэлиир Дьокуускайдааҕы ави-
аэтэрээт холбоһугун биригээ-
дэтэ (салайаачы Серебров А. В) 
оскуола, гараж уунан ититил-
лэр ситимнэрин монтажтаан, 
котельнайы үлэлэтэн ититиини 
хааччыйбыта. 

Бу Таастааҕы иккистээн чө-
лүгэр түһэрии совхоз салайаач-
чылара сөптөөх тэрээһин үлэни 
ыыппыттарын, бириэмэтигэр 
туттуллар матырыйаалларынан 
хааччыйбыттарын, үлэ усулуо-
буйатын тэрийбиттэрин түмү-
гэр буолбута. 1986 сыллаахха, 
кулун тутарга, Таастааҕы сөргү-
түү былаана оройуоннааҕы совет 
исполкомугар бигэргэтиллибитэ. 
Бу былаан быһыытынан куль-
тура, эргиэн, үөрэх тэрилтэлэрэ 
аһыллаллара көрүллүбүтэ.

Сэтинньигэ Таастаахтан тө-
рүттээх сэрии, тыыл ветеранна-
рын кытта көрсүһүүгэ директор 
Алексеев Д. Ф. былааннаах үлэ 
туолан иһэрин, инники былаан-
нар тустарынан иһитиннэрбитэ. 
Бэйэтэ анаммыт сирдээх-уотта-
ах, салайааччылардаах, бюджет-
тан хааччыллар тэрилтэлэрдээх, 
саҥардыллан тилиннэриллибит 
Таастаах нэһилиэгин саҥа исто-
рията итинник саҕаламмыта.

Билигин Алексеев Д.Ф.  аатын  
нэһилиэк  биир сүрүн  уулусса-
та сүгэр. Нэһилиэкпитин  чөлү-
гэр түһэрбит сүдү киһибитигэр 
Алексеев Д.Ф. 2004 сыллаах-
ха Таастаах нэһилиэгин Ытык 
киһитэ бочуоттаах аата инэрил-
либитэ. 

М.С. СИВЦЕВА,
Таастаах нэЇилиэгин 

библиотекара 

АҔА КӨЛҮӨНЭ — ААСПЫТ
ОЛОХ КЭРЭҺИТТЭРЭ

Кэм-кэрдии, күн-дьыл ааЇара түргэн. Ол ааспыт сыллар 
кэрэЇиттэрэ – аҕа көлүөнэ ахсаана сыллата аҕыйыыр…Үгүс сорох 
түгэн умнуллар. Ол эрээри ааспыты, уруккуну, хайдах – туох ки-
Їи олорбутун кэпсиир, өйдөтөр киЇи баарын тухары киэн туттар 
улуу дьоммут албан ааттара умнуллубаттар. БиЇиги иккис сыл-
бытын ахтыы хомуйан, видеоҕа устан киэн туттар дьоммут аатын 
үйэтитэргэ үлэлиибит. 

Салайааччым Томская А.А. - саха тылын уонна литературатын 
учуутала. Д.Ф.Алексеев туһунан бииргэ үлэлээбит, алтыспыт дьонун 
ахтыылара - бу ааспыт кэми бу баардыы тилиннэрэн, аныгы ыччат 
дьоҥҥо дьайар, көлүөнэлэри ситимниир. Үүнэр ыччаты ааспыты 
анаарарга, үйэлээҕи өйдүүргэ иитэллэр-үөрэтэллэр. Бу ахтыылар-
тан кылгастык быһа тардан билиһиннэриим.                                                           

И.И.Иванов, 1985-1990 с.с  « Нам» совхоз парткомун секретара, 
Партизан уонна 1 Хомустаах нэЇилиэктэрин Ытык киЇитэ: «Дми-
трий Федотович совхоһу салайар сылларыгар үлэһиттэр, үлэлиир-
олорор, сынньанар усулуобуйаларын тупсарыыга, ыччат эт-хаан, 
өй-санаа өттүнэн сайдыытыгар сөптөөх усулуобуйаны тэрийиигэ 
элбэх өрүттээх үлэни ыыппыта. Ол курдук, кини тэрийиитинэн, 
дьаныардаах туруорсуутунан үс нэһилиэккэ 1985-1990 сылларга 
элбэх иккилии, түөртүү квартиралаах уопсай дьиэлэр, 1-Хомуста-
ахха саҥа оскуола, Бартыһааҥҥа спортзал, Үөдэйгэ, Бартыһааҥҥа 
ынах сүөһү турар таас, арболитовай комплекстара, сүөһү көрөөч-
чүлэр сынньанар дьиэлэрэ, 1-Хомустаахха саҥа спортзал, стадион 
тутуллубуттара. Фермалары, сайылыктары механизациялааһын 
(молокопроводтары, ититэр электрическэй билиитэлэри туруоруу, 
ТЭН-ри холбоон үлэлэтии) салгыы күүскэ ыытыллыбыта, сайы-
лыктар суоллара кутуллан оҥоһуллубуттара. Дмитрий Федотович 
ханнык баҕарар боппуруоһу уһаппакка-кэҥэппэккэ тута быһааран 
иһэр уратылааҕа, саҕалаабытын, ылсыбытын хайаан да тиһэҕэр ти-
эрдэн баран тэйэр үтүө үгэстээҕэ...» 

Р.Р. Леонтьев, комсомольскай, советскай-хаЇаайыстыбаннай үлэ 
ветерана: «Алексеев Д.Ф. «Нам» совхоһу уонтан тахса сыл иилээн-
саҕалаан салайар кэмигэр элбэх эдэр кадрдары, специалистары 
иитиспитэ. Кинилэр «Нам» совхозтан кынат үүннэринэн оройуон 
совхозтарын директордарынан, главнай инженердэринэн, управ-
ляющайдарынан, ветуправление начальниктарынан о.д.а. салайар 
үлэҕэ ананан бараллара. Быһата биһиги оройуоммут «Кузница ка-
дров» курдук буолара. «Нам» совхоз үүнүүтүгэр, сайдыытыгар бэ-
йэтин сэмэй кылаатын киллэрсибит,  «Нам» совхоһу уһуннук салай-
быт Дмитрий Федотович Алексеев үтүө аата историяҕа хаалыаҕа...»                                                                                      

А. Е Охлопкова, өр кэмҥэ совхозка главнай экономиЇынан үлэ-
лээбит СР тыатын хаЇаайыстыбатын туйгуна. : «1982-1986 сыллар 
совхоз саамай сайдан үлэлии турар кэмнэрэ этэ. Тыа хаһаайысты-
батыгар барыта 580 киһи үлэлиирэ. Хортуоппуйу 173-гааҕа, оҕуруот 
аһын (хаппыыстаны, моркуобу, сүбүөкүлэни) 39-с гааҕа ыһар этилэр. 
Сүөһү ахсаана 4200, онтон ыанар ынаҕа  2400 төбө, сылгы ахсаана 
1800 төбө5ө тиийбитэ. Элбэх сыллаах оту 143-с гааҕа ыһары ситис-
пиппит. Суолу оҥороору мини-асфальт оборудованиены оҥорон, ба-
анньыктан хонтуораҕа диэри суолу асфальтаабыппыт. Дмитрий Фе-
дотович саҥаны олоххо киллэрэрин бэйэтэ иилээн-саҕалаан ыытара. 
«Холодный метод содержания новорожденных телят», «Механиза-
ция выпойки коров», «Посев многолетних трав», «Вентиляционная 
сушка сена», «Асфальтирование дорог», « Коллективный подряд в 
производстве», « Денежная система взаиморасчетов» уо.д.а...»

Ити курдук аҕа көлүөнэ-оччотооҕу олох кэрэһиттэрэ. Көлүөнэлэр 
ситимнэрэ - аҕа дьон истиҥ иһирэх тылын истии, олоххо ылбыт уо-
путтарынан салайтарыы. Киһи билбитин кэннигэр хаалларар буолан 
киһи олоҕун ситимэ быстыбат, салгыы үүнэр –сайдар. Онон истиби-
ти – билбити сурукка тиһэн мунньар, үөрэтэр – биһиги сорукпут.

   Иванна ПЕТРОВА, Д.Ф.Алексеев аатынан 1-Хомустаах 
орто оскуолатын 7 кылааЇын үөрэнээччитэ.

Киэн туттар биир дойдулаахпыт Д.Ф.Алексеев 
төрөөбүтэ 80 сылын көрсөр үбүлүөйдээх даата-
тыгар анаммыт нэЇилиэкпитигэр биллэриллибит 
Үлэ уонна Сайдыы сылыгар кини аатын кэнчээри 
ыччакка үйэтитиигэ үлэ араас көрүҥүнэн ыытыл-
лар, онно олук быЇыытынан «Хомустаах кэскилэ» 
диэн иитэр үлэни сүрүннүүр программа үлэлиир. 
Программа биэс хайысхалаах: оҕону эппиэти-
нэстээх үөрэнээччи, идэтин толору баЇылаабыт 
үлэЇит, гражданин, патриот, бигэ туруктаах дьиэ-
кэргэн ийэтэ (аҕата), сир хаЇаайын, личность, сай-
дыыны түстээччи быЇыытынан иитэргэ дьулуЇуу.

Сыл устата  Дмитрий Федотович олоҕун, үлэтин 

сырдатыыга кылаас чаастара, музейнай уруоктар 
буоллулар. Манна ордук оҕолор интэриэстэрин 
дьиэ-кэргэнэ көрдөрүүгэ туруорбут экспонаттара 
(үрдүк үөрэҕи туйгуннук бүтэрбитин туоһулуур 
диплом, наҕараадалар, үлэни былаанныыр кини-
искэ уо.д.а) ыллылар. «Алексеевскай ааҕыылар» 
диэн научнай-практическай конференция  2 сылга 
биирдэ буолар. Манна Д.Ф.Алексеевтыын биир-
гэ үлэлээбит, тыа хаһаайыстыбатыгар науканы 
сыһыаран саҥаны киллэрсибит, эти-үүтү элбэ-
тиигэ, үүнээйини олордууга үрдүк көрдөрүүлэри 
ситиһэргэ көмө оҥорбут коллегалара: экономиче-
скай, т/х наукаларын доктордара, кандидаттара  
В.Р.Дарбасов, М.П.Неустроев, В.В.Сысолятина 
уо.д.а кэлэн, эксперт быһыытынан үлэлээн, оҕолор-
го туһалаах сүбэлэри биэрэн, наукаҕа бастакы хар-
дыыларын өйүүллэрэ биһиэхэ улахан көмө буолар.

Быйылгы сылы дьүөрэлээн, Таастаах нэһилиэ-
гэ сөргүтүллэн, ыччат сөбүлээн олохсуйар сирэ 
буолбута 30 сылын туолбутунан сибээстээн, муус 
устар ыйга оскуолабытыгар «Төгүрүк остуол» 
ыытыллан, киэҥ кэпсэтии түһүлгэтэ тэриллиби-
тэ. Бу түһүлгэҕэ Дмитрий Федотовичтыын бииргэ 

үлэлээбит көлүөнэ дьон кэлэн, кинини ырааҕы өтө 
көрөр салайааччы, тэрийээччи быһыытынан кэп-
сээн, оҕо, ыччат дьон болҕомтотун тардыбыттара.

2015 сылтан оскуолабыт «Создание образо-
вательной бизнес-среды в условиях сельской 
школы» диэн бырайыагы олоххо киллэриигэ 
Республикатааҕы инновационнай площадка бу-
оларга кандидат статустаах үлэлиир. Бырайыак 
оҕону идэни сөпкө таларга, бэйэ дьыалатын тэ-
ринэн, сиргэ хаһаайын быһыытынан үлэлииргэ, 
инники олоҕун эрдэттэн оҥосторугар туһулуур 
сыаллаах-соруктаах. Хас да модуль үлэ саҕала-
нан, оҕолор быйыл рассада араас көрүҥүн, хорту-

оска олордон, атыылаан үбү-харчыны былаанна-
ан ааҕарга, суоттуурга ньымалары иҥэринэллэр. 
Нэһилиэк ыраас, тупсаҕай буоларыгар ырааста-
ныы субботниктара, көҕөрдүү акциялара - бу оҕо-
лорбут сылын аайы кыттар дьыалалара. Сайыҥ-
ҥы сынньалаҥы тэрийиигэ быйыл сонун сүүрээн 
быһыытынан «Friends» диэн лааҕыр тэриллэн, 5 
араас дойдуттан сылдьар 7 воспитатель (ол иьи-
гэр ХИФУ-ка  кэлэн, үөрэнэ сылдьар атын омук 
студеннара) үлэлээн, оҕолор туһалаахтык бириэ-
мэлэрин атаардылар.

Сэтинньи 13 күнүгэр - Д.Ф.Алексеев төрөөбүт 
күнүгэр - «Оскуола күнэ» диэн тэрээһин өрө көтө-
ҕүллүүлээхтик тэриллэрэ номнуо традиция буол-
ла. 2017 сылга нэһилиэкпитигэр үөрэхтээһин тэ-
риллибитэ 130, орто оскуола буолбуппут 50 сылын 
бэлиэтииргэ оностобут. Д.Ф.Алексеев аатын сүгэр 
оскуола коллектива ити үтүө дааталары үөрэххэ, 
үлэҕэ үрдүк ситиһиилэрдээх көрсөргө бэлэм.

У.П.АТЛАСОВА,
оскуола директора 

ХОМУСТААХ КЭСКИЛЭ

ТААСТААҔЫ 
СӨРГҮТҮҮ ААҔАР ХАЙЫСХАТА 

ОЛУС КИЭҤ  ЭТЭ

ГАИ иЇитиннэрэр
Сыл аайы Наммыт улуу-

һа улаатан, уулуссалара эл-
бээн, суоллара кэҥээн, тимир 
көлө үксээн, оҕо суолга эчэй-
эр таһыма эмиэ үрдээн турар. 
2016 сыл саҕаланыаҕыттан 
Нам улууһугар оҕо кыттыы-
лаах, уопсайа 3 суол саахала 
таҕыста, 3 оҕо араас эчэйии 
ылла. Үксүн 7-16 саастарыгар 
диэри оскуола үөрэнээччилэ-
рэ кыттыылаах.

Алтынньы 24 күнүттэн 
сэтинньи 7-гэр диэри улуус-
ка «Внимание — дети!» диэн 
профилактическай үлэ ыыты-
лынна. Ити бириэмэҕэ оскуола 
оҕолоро күһүҥҥү каникул кэ-
мигэр таһырдьа сылдьыылара 
элбиир. Ол иһин оскуола үөрэ-
нээччилэрэ суол быраабыла-
тын биллиннэр диэн, ГИБДД 
үлэһиттэрэ араас хайысха-
ларга үлэлииллэр. Холобур, 

массыынаҕа олорсо сылдьар 
пассажир оҕолорго «Сохра-
ни жизнь ребенка», тиэргэн 
(жилая зона, дворовая терри-
тория) иһигэр оонньуур оҕо-
лорго «Детям — безопасные 
дворы!» уонна сатыы сылдьар 
оҕолорго «Пусть дорога в шко-
лу будет безопасной!» суолга 
куттала суох буоллун диэн ак-
циялар ыытылыннылар. Ону 
таһынан, ГИБДД үлэһиттэри-
нэн оҕо саадын иитиллээччи-
лэригэр «Осторожно, дорога!» 
диэн тэрээһин ыытыллыбыта, 
эмиэ оҕолор суол саахалыгар 
түбэспэттэрин туһугар.

Убаастабыллаах суоппар-
дар! Оскуола таһыгар сытар 

суолларга, дьон анал туору-
ур миэстэлэригэр уонна суол 
быһа охсуһууларыгар сэрэх-
тээх буоларгытыгар, болҕом-
толоохтук    айанныыргытыгар 
ыҥырабыт! 

Төрөппүттэр, оҕолоргу-
тугар суол быраабылатын 
үөрэтиҥ, кимниин ханна сыл-
дьарын куруук билсиҥ! ГАИ 
сулууспата суол кыттыылаах-
тара бэйэ-бэйэни убаастаһан, 
быраабыланы тутуһан сыл-
дьыахтара диэн эрэнэр. Эдэр 
көлүөнэбит оскуолаҕа барар-
кэлэр суоллара куттала суох 
буоллун!

Нам улууЇун ГИБДД 
пропагандатын инспектора

СУОЛГА ОҔО 
ЭЧЭЙБЭТИН

ВНИМАНИЕ РАБОТНИКАМ И РАБОТОДАТЕЛЯМ!
При приеме на работу в обязательном порядке должны быть оформлены:

– приказ (распоряжение) о приеме на работу (ст. 68 Трудового кодекса РФ);
– трудовой договор, заключенный в письменной форме в двух экземплярах (ст. 56 Трудового 

кодекса РФ). 
В трудовом договоре должны быть указаны условия оплаты труда (в том числе размер 

тарифной ставки или оклада (должностного оклада) работника, доплаты, надбавки и 
поощрительные выплаты);

– трудовая книжка (ст. 66 Трудового кодекса РФ).
Негативные последствия ненадлежащего оформления трудовых отношений 

для работника: для работодателя:
- не выплачивается (либо выплачива-

ется несвоевременно и не в полном объ-
еме) заработная плата;

- не оформляется трудовая книжка и, 
как следствие, не учитывается трудо-
вой стаж, необходимый для назначения 
пенсии;

- не предоставляется оплачиваемый 
отпуск либо его продолжительность 
меньше, чем предусмотрено законода-
тельством;

- не оплачивается период временной 
нетрудоспособности;

- время работы не включается в стаж 
работы по специальности;

- не производятся расчеты при пре-
кращении трудовых отношений и дру-
гие выплаты.

Обо всех случаях выплаты «серой» заработной платы, не оформления трудового договора, 
иных нарушениях трудовых прав можно сообщить лично, а также по телефонам:

– 8 (4112) 42-22-18, (9142)742-266 (г. Якутск, ул. Орджоникидзе, 10) – Государственная 
инспекция труда в Республике Саха (Якутия);

– 8 (4112) 41-2-04, 41-1-48 (с. Намцы, ул. Ойунского, 5/1) –Центр занятости населения 
Намского улуса;

® ГБПОУ РС(Я) «Намский 
техникум»

Намский улус, с. Графский Берег, 
ул Советская 20

(лицензия № 0380 от 19 ноября 
2014 года, серия 14Л01 № 0000115)

Объявляет набор на платные 
курсы по профессиям:

1. водитель транспортных средств 
категории «В»;

2. водитель транспортных средств 
категории «С»;

3. водитель транспортных средств 
категории «С1»;

4. водитель транспортных средств 
категории «Д»;

5. водитель транспортных средств 
категории «Д1»;

6. водитель транспортных средств 
категории «ВЕ»;

7. водитель транспортных средств 
категории «СЕ»;

8. водитель транспортных средств 
категории «ДЕ»;

9. кондитер;
10. кассир торгового зала;
11. мастер по обработке цифровой 

информации;
12. повар;
13. электросварщик ручной сварки;
14. контролер – кассир;
15. тракторист - машинист категории 

В,С,Е,Д;
16. судоводитель маломерных (мо-

торных) судов;
17. слесарь – сантехник;
18. мастер общестроительных работ 

(каменщик, арматурщик, бетонщик, 
стропальщик);

19. электромонтер по ремонту и об-
служиванию электрооборудования;

20. компьютерный курс для пенсио-
неров «Полезный компьютер».

Набор на все курсы продолжается 
в течение года

Требуются следующие доку-
менты:

- заявление на имя директора 
техникума;

- копия паспорта;
- справка о состоянии здоровья.
Поступающие на тракториста, 

водителя транспортных средств 
всех категорий предоставляют ме-
дицинскую справку формы 003-В/у 
ГИБДД, 1 фото 3х4 

Справки по телефону: 23 – 041, 
23 – 354, 89243665839

Конкурсный управляющий От-
крытого акционерного общества 
«Намавтодор» (ОГРН 1051400799152, 

ИНН 1417000735) Баишева Лена 
Матвеевна (адрес: 677000, РС(Я), 
г. Якутск, ул. Халтурина, 4/1, каб. 
302, тел. 8(4112) 223471, dalanaleto@
mail.ru, действующая на основа-
нии решения Арбитражного суда 
РС(Я) от 02.08.2013 г. по делу № А58-
3634/13 объявляет о проведении 
торгов в электронной форме аукци-
она на сайте электронной площадки 
ЗАО «Электронный капитал» www.
eksystems.ru с открытой формой 
представления предложений о цене 
имущества ОАО «Намавтодор».

Лот № 1. Седельный тягач УРАЛ 
44202-01, начальная цена продажи: 
113 000 руб.

Лот № 2. Грузовой УРАЛ 5557, 
начальная цена продажи: 91 000 руб.

Лот № 3. Полуприцеп бортовой 
ОДАЗ 9370, начальная цена прода-
жи: 27 000 руб.

Лот № 4. Прицеп к грузовому ав-
томобилю ГКБ 8551, начальная цена 
продажи: 46 000 руб.

Лот № 5. Трактор К-701, началь-
ная цена продажи: 141 000 руб.

Лот № 6. Каток дорожный ДУ-58, 
начальная цена продажи: 76 000 руб.

Лот № 7. Автогрейдер ДЗ-98 ВД, 
начальная цена продажи: 450 000 руб.

Сумма задатка — 20% от началь-
ной цены продажи.

Шаг аукциона — 5% от начальной 
цены продажи.

Заявки на участие в торгах предо-
ставляются оператору электронной 
площадки ЗАО «Электронный капи-
тал» www.eksystems.ru со дня опу-
бликования и размещения сообщения 
о проведении торгов.

Дата, время проведения торгов: 
«18» декабря 2016 г., в 09 час. 00 мин. 
(по московскому времени).

Задаток на участие должен быть 
внесен до окончания срока представ-
ления заявок на участие в торгах. 
Реквизиты расчетного счета должни-
ка для перечисления задатка:

Получатель:  Открытое ак-
ционерное общество «Намавто-
д о р » ,  И Н Н  1 4 1 7 0 0 0 7 3 5 ,  р / с 
40702810737730002339 в АБ «Таат-
та» ЗАО г. Якутск, БИК 049805709, 
к/с 30101810300000000709.

С проектом договора о задатке 
и договора купли-продажи можно 
ознакомиться на сайте электронной 
площадки: www.eksystems.ru.

Конкурсный управляющий ОАО 
«Намавтодор» Баишева Л.М.

Өрөбүл күн Сэрбэкэ атаһыгар Лэп-
сэйгэ дьиэтигэр кэллэ. Бастаан дьиэ 
таһынааҕыны кэпсэтэн баран, Лэпсэй 
ыйытар:

– Ити соҥҥун, таҥаскын үчүгэйдик 
көр, тэбээ эрэ, аны биллэрбэккэ чип диэн 
истэри иилбиттэрэ буолуо. Эн биһи кэпсэ-
тэрбитин ыраахтан истэ олорор аппараат 
баар үһү. Ити туһунан күн аайы киинэҕэ 
көрдөрөллөр, – диэбитигэр Сэрбэкэ таҥа-
һын бэрэбиэркэлээн көрдө. 

– Дьэ, кырдьык, бу сайдыылаах үйэҕэ 
ыраахтан иһиллээн, тылгыттан хабан кы-
рата ыстараап, былааһы уонна госсулуу-
спалаахтары үөҕүү иһин ыстатыйа баар 
дииллэр, – диэн Лэпсэй элбэҕи кэпсээтэ.

– Ити «Туймаада» хаһыакка Михаил 
Петров тойотторбут хамнастарын ааҕа 
билэттиир. Тойотторбут эһиги тускутугар 
үлэлээн сордонон, үрүҥ тыыммыт кылга-
ата диэхтииллэрэ буолуо. Ыйдааҕы хам-
настара 436 тыһ.солк. үһү. Бастакы пре-
зидеммит ыйдааҕы хамнаһа 525 тыһ.солк., 
ону аһынан Ил Түмэн депутаттара эптэ-
рээри туруорсар үһүлэр. Сымыйаргыаҥ 
иһин үс бараан күлүктэрин бэчээттэ-
эн туран кэпсииллэр, – диэн Сэрбэкэ 
хаһыаттан аахпытын, сыыһа кэпсээтим 
дуу диэбиттии тулатын көрүннэ. – Той-
отторбут барахсаттары уҥа илиибити-
нэн талан, үүннэрэн баран, харчыны 
харбыалаһарга бэйэбит умса астахпыт 
дии. Көмүс көлөһүннэрин лаппа аахсан 
ыларга төбөлөрө үлэлиир буоллаҕа. 

– Чэ, айдаарыма! Ити дьоҥҥо паама-
тынньык туруорарга пенсияҕыттан бэр-
сэргэ бэлэмнэнэ сырыт. Норуот туһугар 
үлэлээбит үтүөлэригэр биэрэргэ тиийиэҥ, 
– диэн Лэпсэй өйдөөҕүмсүйдэ.

– Тыа хаһаайыстыбатыгар мини-
стринэн үлэлээбит икки уолу, учуонай 
буола сатаабыттарын тутуһан, хаһыат 
сирэйэ баранна. Байтаһын эт, үүт, сыл-
гы, убаһа этэ көмөлөстө диэтилэр бы-
һыылаах. Буруйу-сэмэни оҥорботох той-
он-хотун аҕыйаата курдук. Бу олохпут 
интэриэһэ дуу, дьалаҕайа дуу? – диэтэ 
Сэрбэкэ. Дьиҥнээхтик учуонай буолбут-
тара буоллар, син үлэлиэх курдуктарын, 
хаһыаттан аахпытын сыаналаан кэпсии 
сатаата. Кыратык мөккүһэн да ыллылар. 

Ким да көмүскэһэн дьирээлэспэтэ диэн 
быһаардылар. 

– Аны ити силиэстийэлэрбит имэҥ 
дьалыҥнара киирэн айдаан буолла, 
аны тойонноро күрээбит үһү дииллэр. 
Дуоһунаһынан туһаныы курдук да, бэрээ-
дэги тутарга кытаанах көрдөбүллээҕин, 
аһаҕас кэпсэтиигэ наһаа чабыланан кэ-
биспит быһыылаах, – диэн Лэпсэй саха-
лыы сиэри тутуспатах курдук эттэ. Кэлии 
быраабы харыстааччыларга саха мента-
литетын үөрэппэтэхтэр дуу, эбэтэр бэйэ-
бит кинилэргэ ыарахан тыыннаахпытын 
биллэрэбит быһыылаах. Саха — ойуун ээ...

– Ити Үөһээ Бүлүү баһылыга сахалыы 
таҥаһынан тойоттору таҥыннараары гы-
нара сөп ээ. Оччотугар сиэри-туому туту-
һан, тойотторбут, чуолаан тыа хаһаайыс-
тыбатын министрдэрэ уонна кэлии чы-
ыннаах-хааннаах уһуннук үлэлиэхтэрин 
сөп этэ, – диэн Сэрбэкэ баҕа санаатын 
быктарда. 

– Бырабыыталыстыба бэрэссэдээ-
тэлэ Данчикова отой Саха сирин кыы-
һа эбит. Госдумаҕа депутат буолаары 
тиргиллэ сылдьар. Дьааҥыга үөскээн, 
Өлөөҥҥө биэс сыл үлэлээн, Баатаҕайга 
өссө өр үлэлээбит эбит да, сахалыы бил-
бэт быһыылаах. Өлөөҥҥө хайаан саха-
лыы үөрэппэтэхтэрэй? – диэн Лэпсэй 
мунаарда. 

Депутаттар тустарынан эргитэ сыл-
дьан, балачча уһуннук ырыттылар. Ил 
Түмэн депутаттара мунньахтарга кэлбэк-
кэ, борогуулсук аатырдылар. Оо, дьэ, би-
һиги биир-икки күн борогууллаабыппыт 
диэхтээн, онтон бэйэбит кыбыстабыт дэ-
стилэр кырдьаҕастар. Көҥүл үйэ буолла-
ҕа, диэн быһаардылар.

– Дьэ, доҕоор, аны Арассыыйа пре-
зиденэ Владимир Путин Саха сирин дьа-
һалтатын хайҕаан, холобур оҥостубут, ой-
уур баһаарын умулларыыга уопутурбут 
үһүбүт, – диэн Сэрбэкэ аахпытын, умнуом 
диэн кэпсии оҕуста.

Кырдьаҕастар кэпсээннэрэ аҕырым-
наан ылла. Чугас сытар хаһыаттары ылан 
бэрийдилэр. 

– Босхо гектар сокуона олохтоох 

улуус, нэһилиэк, куорат баһылыгар тула 
эриллэр буолла. Нэһилиэнньэлээх пуун 
иһигэр эбэтэр таһыгар 20 км иһинэн сир 
бэриллиэхтээх. Гааһын, уотун ситимин 
тардарга көмөлөһүөхтээхтэр диэн эти-
линнэ. Бастаан, Уһук Хоту сиргэ бос-
хо биир гектар сир, киһи олохсуйбатах, 
туһаныллыбакка сытар уһук сири бэрил-
лэр диэн баран, тосту уларытан кэбисти-
лэр, – диэн Лэпсэйдээх Сэрбэкэ өр ыры-
тан, салайааччыларбыт санаалара бы-
лыттаах халлаан курдугуттан бэркиһээн, 
куолулаан айдаарса олордулар.

Кырдьаҕастар уоскуйан, итии үүттээх 
чэй иһэн кэпсээннэрэ уларыйда.

– Быйыл кулун тутар ый бүтүүтэ 160 
км ыраах сытар нэһилиэкпэр бара сырыт-
тым. Нэһилиэк дьоно-сэргэтэ сэргэхтик 
олороллор: мегафон, билайн, МТС суота-
бай сибээстээхтэр. Онон ватсабынан ту-
һанан, аттынааҕы ыалын ньирэйэ ханна 
сылдьарын ыйан биэрэллэр. Дьэ, сайдыы...

Ол гынан баран медпууннарыгар 
биэлсэр суох эбит. Остуорас ыалдьыы, 
грипп, ол-бу дьаҥ элбээтэҕинэ 12 км 
ыраах участковай балыыһа бырааһыгар 
төлөпүөннүүр эбит. Бэкээринэ эҥин суох, 
ыраахтан кэлэр килиэп курсуйан, кур 
оҕуһу сүүскэ биэрэн өлөрүөххэ сөп гына 
хатан кэлэр диэн күлсэллэр.

Нэһилиэк кыһалҕатын уонна уһаайба, 
дьиэ тутуутун туһунан сырдатар аналла-
ах, хаартыскалаан эҥин улахан хаһыак-
ка ыыппытым да, Чокуур уол туппатаҕа 
икки ый буолбут. Хаһыакка тахса илик. 
Аныгы сайдыылаах почта, кэмбиэрдээх 
суругу ыйаан, икки солкуобайдаах маарка 
ууран ыытарын билбэккэ, почта таһыр-
дьа турар дьааһыгар уган кэбиспиппин. 
Дьааһык ыйааһынын эппэтэҕэ. Дьэ, со-
роҕор итинник сайынныбыт, били асфальт 
суолга улахан массыыналары ыйааһыҥ-
ҥа ыйаан көҥүллүүр, эбии харчы төлөтөр 
дьаһал күһүн тахсыбыта. Почталар ону 
үтүгүннүлэр, – диэн Лэпсэй биир тыыны-
нан кэпсээн бурҕаҥнатан кэбистэ.

Дьэ, аны күһүҥҥү быыбарга көстүлэр.
– Араас албаһы булаллар, ити прай-

мериз диэн бэйэҕэ куолаһы тардаары 

бөлөхтөһөн баран, күһүн элбэх киһини 
үмүрү тардан, ол дьон хос быыбардыыл-
лар, эрэллээхтэрин көрдөрөллөр, – диэн 
чахчыта оннук диэбиттии, хос-хос быһаа-
ран Сэрбэкэ кэпсээнин Лэпсэй айдаарыма 
диэн сапсыйда.

– Иһиттэхтэринэ таас дьиэни таа-
рыппакка илдьиэхтэрэ, ол онно саҥата 
суох быыбар уурунатыгар сотон кэбиһэр 
бырааптааххын, – диэтэ Лэпсэй, быыбар 
сокуонун балачча билэрин эттэ. 

– Оттон биһиги тыа сирин дьоно, би-
энсийэбитин эптэриэхтэрэ диэн куолас-
пытын биэрэбит, – Сэрбэкэ билигин да 
биэнсийэҕин эбэбин диэбит депутакка ку-
оласпын биэрэн, сарас гына түһүөм диэн 
күлбүтэ буолла.

Икки кырдьаҕас биэнсийэни эптэрэр 
баҕалаахтарын санаан мунчаардылар. Ку-
олайдарыгар хомуок курдук мэһэйдээн, 
балачча саҥата суох олордулар.

– Хаһыакка тойоттор баһырхай хам-
настаахтарын суруйан, бөрө сүөһүгэ, 
табаҕа ымсыырбытын курдук, иҥсэбитин 
көбүтэн биэрэллэр. Баһырхай хамна-
һы ылалларын чып курдук кистииллэрэ 
буоллар, биэнсийэлээх буолан дьоллоох-
пут дии санаан, биэнсийэ эбиллэригэр ким 
да наадыйыа суоҕа этэ, – диир Сэрбэкэ 
кэтэҕин тарбана-тарбана.

– Сэрбэкэ! Ити отой сыыһа эттиҥ. Сы-
ана күн-түүн үрдүү турар, бензин, газ, уот 
сыаната лаппа ыараан, ыал устун барар-
быт чугаһаата. Тойотторбут баҕар бэрси-
эхтэрэ, былыр баайдар көмөлөспүттэрэ 
дииллэр дии. Оннооҕор Манчаары көмө-
лөһөр этэ, легендарнай геройбут. Онон то-
йотторбут баайдык, баһырхай хамнаста-
ахтарыттан үөрүөх-көтүөх тустаахпыт, 
баартан баҕар тииһиниэхпит дии, – диэн 
Лэпсэй элбэх хаһыаты аахпытыттан бук-
куллан да ыллар, быһаара сатаата.

– Чэ, бүтүөх, буурҕалаах халлаан кур-
дук буккуллан да ыларбыт сөп. Оннооҕор 
салалтабыт, сокуоммут биир тыла суох. 
Онтон эн биһиги буккулларбыт диэн... – 
диэтэ тиһэҕэр Сэрбэкэ уонна дьиэлээри 
хомунна. Кырдьаҕастар сылайдылар.

Бэчээккэ илии баттанна —11:20 ч. 14.11.2016 с.

Ааспыт нэдиэлэҕэ 25 иһи-
тиннэрии киирбит: 9 — эчэйии, 
2 — уоруу, 1 — суол быһылаана, 
ЭбиПК — 1, өлүк көстүүтэ — 1, 
,баһаар — 3, административ-
най буруйу оҥоруу — 4, атын 
түбэлтэ — 4.

Гр. О. Граф Биэрэгэр сыл-
дьан, гр. О.-ну, сокуоннай сааһын 
ситэ илик Н.-ны эчэппит уон-
на суоһурҕаммыт. Медсиэстэрэ 
иһитиннэрбитинэн, Хатас сэл. 
олорор гр. С. үлүтүү диагнозта-
ах Намнааҕы киин балыыһаҕа 
киирбит.

Намҥа олорор гр. З. теле-
фон нөҥүө иһитиннэрбитинэн, 
дьиэтин олбуоругар турар кы-
ладыапкатыттан 2 паара ун-
тута сүппүт. Искра сэл. гр. П. 
иһтиннэрбитинэн, сэтинньи 7-9 
кк. биллибэт дьон Лесная уул. 
турар дьиэтин олбуоругар баар 

баанньыктан 35 киилэ ынах этин 
уорбуттар. Бэрэбиэркэ ыытыл-
лар.

Партизаҥҥа гр. Л. гр. С.-тыын 
кэргэннии буолан олорон ыл-
быт сирин учаастагын хаттаан 
атыылаабыт. Хоромньу суумата 
100 тыһ. солк. тэҥнэһэр. Граф 
Биэрэгиттэн гр. М. телефонунан 
биллэрбитинэн, күтүөтэ гр. Я. 
мэлдьи арыгылыыр, сүгүн олор-
дубат эбит. Намҥа олорор гр. О. 3 
№-дээх квартираҕа олорор ыала 
күн аайы арыгылыылларын, ай-
дааралларын, мэһэйдииллэрин 
туһунан иһитиннэрбит. Бэрэби-
эркэ ыытыллар.

ГАИ 409 транспоры бэрэби-
эркэлээбит, 64 боротокуолу то-
лорбут. 1 киһи массыынанан ити-
рик сылдьан тутуллубут, 1 суол 
быһылаана тахсыбыт, 2 массыы-
на туруоруллубут.

ИДьУО иЇитиннэрэр

АРЫГЫЛААН БАППАТТАР

Выражаю глубокое соболезнование семье, род-

ным и близким по поводу трагической гибели моей 
коллеги, краеведа, музейного сотрудника

ОХЛОПКОВОЙ
Светланы Егоровны.

Разделяю с вами глубокую горечь утраты.
Э.Э. Сивцева

Чугас ыалбыт улахан кыыстара
ОХЛОПКОВА

Светлана Егоровна
соһуччу оһолго түбэһэн өлбүтүнэн бииргэ төрөөбүт-

тэригэр, ыкса аймахтарыгар дириҥ кутурҕаммытын 
тиэрдэбит.

Ыаллара Поповтар, Новгородова М.С.

Аппааныга ыаллыы олорбут Белолюбскайдар 
дьиэ кэргэттэригэр ийэлэрэ, эбэлэрэ, хос эбэлэрэ

ПРОТОПОПОВА
Мария Иннокентьевна

уһун, ыарахан ыарыыттан өлбүтүнэн дириҥ кутурҕам-

мытын биллэрэбит.
Намтан Попова В.С. дьиэ кэргэнэ

Оскуолабыт ветераныгар, Саха АССР үтүөлээх учу-

уталыгар Овчинникова Александра Спиридоновнаҕа 
тапталлаах кэргэнэ, коллегаларбытыгар Кириллина 
Ольга Михайловнаҕа, Ядреева Зинаида Артемовнаҕа 
чугас аймахтара, үлэ, тыыл ветерана, Нам улууһун, 
Нам селотун, Үөдэй нэһилиэгин Ытык киһитэ

ЯДРЕЕВ
Иннокентий Афанасьевич

күн сириттэн туораабытынан дьиэ кэргэнигэр, чугас 
дьонугар дириҥ кутурҕаммытын тиэрдэбит.

И.Д. Винокуров — Чаҕылҕан аатынан Нам 
начальнай оскуолатын коллектива

Күндүтүк саныыр балтыбытыгар Попова Елена 
Ивановнаҕа, кыыстарыгар Евгения Гаврильевнаҕа, 
күтүөтүгэр Григорий Григорьевичка, оҕолоругар 
Максимҥа, Мишаҕа, сиэннэригэр, аймах-билэ дьо-

нугар күтүөттэрэ
ПЕТРОВ

Гаврил Иванович
соһуччу ыарахан ыарыыттан б.дь. сэтинньи 11 күнүгэр 
орто дойдуттан барбытынан бииргэ төрөөбүттэригэр 
дириҥ кутурҕаммытын тиэрдэбит.

Горнайтан Поповтар, Намтан Поповтар, 
Уваровскайдар, Охлопковтар, Слепцовтар

Биһиги ай-
махха быйылгы 
дьыл алтынньы 
ыйа олус ыар-
дык,  бытаан-
нык ааста. Ол 
к у р д у к ,  у о н -
ча сыллааҕыта 
бииргэ төрөөбүт 
балтым кыыһа 
Урюкова Надя 

ЯГСХА Өлүөхүмэтээҕи фили-
алыгар үөрэнэ сылдьан 2007 с. 
Каландаров Гоша диэн уоллуун 
көрсөн, сөбүлэһэн, 2008 с. ыал 
буолан, Гоша күтүөт буолан 
киирэн кэлбитэ харахпытыгар 
бу баарга дылы. Ол кэмтэн эдэр 
дьон ыал тэҥинэн этэҥҥэ олор-
буттара.

Төһө да төрөөн баран төннүү, 
кэлэн баран кэхтии баарын иһин, 
кэм иннинэ быстах түгэнтэн кыл-
гас үйэлэнии туохха да  кэмнэм-
мэт ыар охсуу, кыһыы-аба саба 
бүрүүкээһинэ. Ол курдук, икки 
уол оҕо күүтүүлээх күндү аҕала-
ра, тапталлаах кэргэн, күтүөп-
пүт Каландаров Егор Никола-

евич сиэмэх кыыллыы, сидьиҥ 
киһи илиититтэн олус эдэр саа-
һыгар биһиги кэккэбититтэн ту-
ораабыта сэтинньи ый 9 күнүгэр 
40 хонугун туолла.

Гоша Өймөкөөн улууһун Том-
тор нэһилиэгэр Каландаровтар 
биэс оҕолоох дьиэ кэргэттэригэр 
иккис оҕонон бэс ыйын 10 кү-
нүгэр 1985 с. күн сирин көрөр. 
1992 с. оскуола боруогун атыл-
лаан үөрэх киһитэ буолар. 2003 
с. ол оскуолатын бүтэрээт, тута, 
идэ ылар үөрэххэ киирэр, үөрэ-
нэ сылдьан уол оҕо ытык иэһин 
төлүү армияҕа барар, этэҥҥэ 
сулууспалаан кэлэн үөрэҕин 
салгыыр.

2008 с. Намнааҕы комбикор-
мовай собуокка рабочайынан 
үлэҕэ киирэр, 2010 с. уурайан, 
ол кэмтэн ыла Намынан, Дьоку-
ускайынан, атын улуустарынан 
сылдьан, дьиэ кэргэнин иитээри  
наар тутууга үлэлээбитэ. Гоша 
сүрдээх үлэһит, бэйэтин кыанар, 
наһаа оҕомсох, боростуой, эйэҕэс 
майгылааҕа. Эдэр киһи сиэринэн 
инники былааннардаах этэ, ол 
курдук, соҕотоҕун кэриэтэ га-
раж туттан көҥдөйүн бүтэрбит, 

күһүн кэлэн ситэриэхтээх этэ, 
дьиэ туттаары мас бэлэмнээбитэ.

Хайа күн Амма улууһуттан 
соһумар сурах кэлиэҕиттэн, чу-
гас аймахтар, Гоша ийэтэ, бииргэ 
төрөөбүттэрэ, Надя, Гоша бииргэ 
үөрэммит оскуолатааҕы табаа-
рыстара, студеннаабыт кэмнэ-
ригэр алтыспыт доҕотторо, бал-
тыбыт чугас ыаллара, үтүө сана-
аларынан, сүрэхтэрин баҕатынан 
бары өй-санаа, үп-харчы өттүнэн 
улахан көмө, өйөбүл оҥорбутта-
рын түмүгэр Гошабыт тиһэх су-
олугар атаарыллар бары тэриэ-
бэтэ орун-оннугар оҥоһуллан, 
сөбүлээн олорбут Намын Ийэ 
буоругар үйэ-саас уурулунна.

Бу ыар күммүтүгэр ти-
рэх буолбут киһи үөрбэт, ыар 
үлэлээх ритуальнай өҥөнү оҥо-
рор үлэһиттэргэ, биһиги кыһал-
ҕабытын чугастык ылыммыт ба-
ры дьоммутугар дириҥ махтал-
бытын тиэрдэн туран, кинилэргэ 
кэлэр кэмнэрэ кэскиллээх, үүнэр 
күннэрэ үөрүүлээх, саҥа сылла-
ра соргулаах буоллун диэн баҕа 
санаабытын тиэрдэбит.

Кырдьаіас эдьиийдэрэ 
З.И. Егорова

СПУТНИКОВЫЙ ИНТЕРНЕТ ОТ ТЦТР В С.НАМЦЫ
Отличное решение для дома и бизнеса. Спутниковую антенну можно установить в любом до-

ме, практически в любой точке республики.  Для того, чтобы подключить интернет, вам нужно 
только оставить заявку по телефону. Оборудование привезут и установят специалисты ТЦТР. 

ТЦТР одним из первых в республике построил сеть для работы спутникового интернета. 
Долгое время предприятие предоставляет услуги по технологиям iDirect, VSAT и другим.  
Абонентами ТЦТР по этому проекту стали физические лица, корпоративные клиенты сферы 
образования,  административные учреждения, представители бизнеса и банковской сферы 
по всей республике.

Антенна устанавливается в верхнюю часть дома. От нее проводится локальная сеть, к ко-
торой можно подключить персональные компьютеры или оборудовать дома сеть Wi-Fi. 

Максимальная скорость – до 8 мбит/с. Несколько тарифных планов позволят выбрать 
наиболее удобный для вас вариант. Есть ограничения дневного лимита трафика. Подробнее 
по тел.: (4112) 50-00-50; сайт - tctr.ru

ЫТЫКТАБЫЛЛААХ НАМ 
УЛУУҺУН ОЛОХТООХТОРО!

® «Төрүт уу» тэрилтэ «Олоҥ-
хо» атыы дьиэтигэр үлэ күнүгэр 
9.00. чаастан 19.00. чааска диэри, 
баскыһыанньаҕа 10.00. чаастан 
18.00. чааска диэри үлэлиир. 

Дьиэҕэ тиэрдэн биэрии дис-
петчерэ 10.00. чаастан 18.30. чаас-
ка диэри үлэлиир. 

Билсэр телефоннар: 8-924-
873-73-11, 8-914-300-11-70. 
Баскыһыанньаҕа дьиэҕэ тиэр-
дии оҥоһуллубат.

Аппааныга Л. Левин уул. 3 
№-гэр атыыланар (урукку ку-
лууп кинобудката). Үлэ күнүгэр 
9.00 чаастан 18.00 чааска диэри. 
Баскыһыанньаҕа үлэлээбэт.

® Продаю участок в с. Намцы. 
Можно на мат. капитал.

Тел. 89246619102

Убаастабыллаах Нам улууЇун 
олохтоохторо!

М.А.Охлопкова аатынан Ха-
тырык сельскэй модельнай би-
блиотека аһыллыбыта 70 сы-
лынан, ССРС культуратын туй-
гуна, Саха АССР культуратын 
үтүөлээх үлэһитэ, Нам улууһун 
Бочуоттаах гражданина Охлоп-
кова М.А. төрөөбүтэ 85 сылынан 
2016 с. сэтинньи 25 күнүгэр Ха-
тырык нэһилиэгэр дьоро күҥҥэ 
ыҥырабыт.

Програм мата:
11ч00м – М.А.Охлопковаҕа 

аналлаах кинигэ быыстапката, 
фотобыыстапка, М.А.Охлопкова 
туһунан документальнай киинэ-
ни көрүү. Буолар сирэ - библио-
тека, музей

16ч00м – «Дьон-норуот мах-
тала- киниэхэ ананар» ахтыы-
киэһэ - М.К. Аммосов аатынан 
Государственность музейа

Күндү Нам улууһун об-
щ е с т в е н н о һ а ,  а а ҕ а а ч ч ы -
лар, М.А.Охлопкованы кыт-
та алтыспыт коллегалара, 
үөлээннээхтэрэ, аймахтара кэ-
лэн көхтөөх кыттыыны ылыах-
тара диэн эрэнэбит.

Тэрийэр комиссия

® Срочно продаем участок 
Көччү 2, сухой, собственность, 
цена — 250 т.р. Возможен торг.

Тел. 89248708417, 89143012135 
(можно ватсап)

® Магазин «Диана» (зда-
ние универмага) приглашает на 
большое поступление унтов фа-
брики «Сардана» и «Сахабулт». 
Также принимаем заявки.

® Грузовые перевозки.
Тел. 89644258617, 89841160270

® «ТУЙМААДА» – ТУҺАЛААХ ХАҺЫАТ
«Туймаада» хабар эйгэтэ киэҥ: олоххо баар бары пробле-

маны олоччу таарыйар, ону тустаах балаһалар сырдаталлар. 
«Туймаада-дайджест» рубрикаҕа киин бэчээт көҥүл сонун-
нарын эмиэ олус сөбүлээн ааҕабыт.

Сорох дьон кэрээнэ суох быһыыларын, сатала суох 
баһырхай хамнастарын арыйааччы, бар дьон дьүүлүгэр та-
һаарааччы - эмиэ бу хаһыат. «Туймаада» араас көрүүлээх 
ааптардары тэҥник тутан бэчээттиирэ – кини биир уратыта. 
Орто уонна эдэр саастаах ааптардар кэккэлэрэ улам хаҥаан 
иһэрэ хайҕаныах эрэ тустаах.

«Туймааданы» саха норуотун дьолугар тахсар хаһыат диэн 
быһаччы этэбин. Истэн-тастан араастаан дьайыы күннэтэ 
күүһүрэр кэмигэр «Туймаада» аһаҕастык суруйан саха дьонун 
толкуйдатар, инники суолун ыйан биэрэр, сүбэлиир-амалыыр.

«Туймаада» редакцията көҥүллүк үлэлиир туһугар 
өйөбүлгэ эмиэ наадыйар. Нэһилиэнньэ өттүттэн көхтөөх су-
рутуу, мин санаабар, саамай улахан өйөбүл буолуох этэ.

Онон, дьиҥ көҥүл «Туймаада» хаһыаты суруттараргыты-
гар ыҥырабын. Ааҕыҥ, кэрэхсээҥ!

Иван БУРЦЕВ,
эколог, СР айыліа харыстабылын туйгуна.

*  *  *

Сурутуу сыаната Дьокуускайга уонна киин улуустарга 
– 1180 солк. 62 харчы,  Бүлүү бөлөх уонна хотугу улуустар-
га – 1421 солк. 04 харчы. Сүүйүүлээх сурутууга ҮС СҮРҮН 
БИРИИС: 1-кы супер-приз – «Синтай» тыраахтар, 2-с супер-
приз – 100  тыһ.солк., 3-с супер-приз – 50 тыһ.солк. уу хар-
чынан! Ону сэргэ сыаналаах бириистэр: ж/к телевизор, хо-
лодильник, суотабай телефон. Маны сэргэ атын үчүгэй бири-
истэр эмиэ баар буолуохтара.

Кэлэр сылтан «Туймаада» хаһыат улуустарга сурутуунан 
эрэ тарҕаныаҕа. «Туймаадаҕа» сурутуҥ, бириистэ сүүйүҥ!

КЭРИЭСТЭБИЛ

Администрация, коллектив и профком ГБУ 
РС(Я) «Намская ЦРБ» выражает искреннее 
соболезнование Поповой Елене Ивановне, 
санитарке гинекологического отделения, 
их родным и близким в связи с кончиной  
мужа, брата

ПЕТРОВА 
Гаврила Ивановича.

Күндү бырааппыт, таайбыт, кэргэним, аҕа-

быт, эһэбит, Хамаҕатта олохтооҕо
ОХЛОПКОВ

Федор Павлович
күн сириттэн күрэммитин чугас, билэр 
дьонугар дириҥник курутуйан туран иһи-

тиннэрэбит.
Эдьиийдэрэ, күтүөттэрэ, кэргэнэ, 

оҕолоро, сиэннэрэ

Күндү бииргэ үөрэммит доҕорбут, Хама-

ҕатта олохтооҕо
ОХЛОПКОВ

Федор Павлович
орто дойдуттан хомолтолоохтук барбытынан 
кэргэнигэр, оҕолоругар, сиэннэригэр, эдьи-

ийдэригэр, күтүөттэригэр дириҥ кутурҕам-

мытын тиэрдэбит.
Бииргэ үөрэммиттэрэ

Дириҥник ытыктыыр убайбар Нелу-

нов Гай Гаврильевичка, саҥаспар Дарья 
Константиновнаҕа тапталлаах уоллара

КОСТЯ
ыарахан ыарыыттан олохтон туораабытынан 
убайдарыгар, бырааттарыгар, оҕолоругар 
дириҥ кутурҕаммытын биллэрэбит.

Уолбаттан, Ытык Күөлтэн, 
Дьокуускайтан Нелуновтар дьиэ 

кэргэттэрэ

Бөтүҥ нэһилиэгин олохтооҕо
НЕЛУНОВ

Константин Гаевич
ыараханнык ыалдьан олохтон туораабытынан 
оҕолоругар, кэргэнигэр, аймахтарыгар ди-

риҥ кутурҕаммытын тиэрдэбит, аһыыгытын 
тэҥҥэ үллэстэбит.
Бөтүҥ нэһилиэгин олохтоох дьаһалтата, 

ветераннар сэбиэттэрэ

